
1 Forléargas 

Ré nua san Eoraip nua-aimseartha a bhí in ionradh na Rúise ar an Úcráin i mí Feabhra 

2022. Tá tionchair shuntasacha agus beidh tionchair shuntasacha ag an gcogadh a 

d’eascair as sin ar an Domhan, ar an Aontas Eorpach agus ar Éirinn. Tá an cogadh mar 

chúis le tubaiste dhaonnúil agus na milliúin de mhuintir na hÚcráine ruaigthe ar fud an 

domhain.  Tá tréan-iarrachtaí á ndéanamh ar fud an Rialtais chun aghaidh a thabhairt ar na 

saincheisteanna daonnúla seo atá ag teacht chun cinn agus atá práinneach.  

Tá tionchar ag an gcogadh freisin ar chóras fuinnimh na hEorpa. Tá cinneadh déanta ag an 

Aontas Eorpach i bhfianaise ionradh na Rúise deireadh a chur le spleáchas an Aontais ar 

allmhairithe gáis, ola agus guail na Rúise chomh luath agus is féidir. Áirítear ar an tionchar a 

thiocfaidh sna sála ar an gcinneadh sin an praghas atá á íoc againn ar fhuinneamh, beidh 

tionchar aige freisin, áfach, ar cén áit agus conas a bheidh an fuinneamh sin á fháil againn 

agus cuirfidh sé athrú ar an mbealach a ndéanfaimid beartas fuinnimh a leagan amach chun 

teacht aniar fadtéarmach an chórais a chinntiú.  

Tá léiriú déanta ag an gcogadh ar na príomhspleáchais inár gcóras fuinnimh nach féidir a 

bheith ag brath orthu níos mó agus tá siad mar chúis le saincheisteanna inacmhainneachta 

do go leor tomhaltóirí agus gnólachtaí.  

Sainmhíníonn an Ghníomhaireacht Idirnáisiúnta Fuinnimh slándáil fuinnimh mar fháil gan 

briseadh a bheith ar fhoinsí fuinnimh ag praghas inacmhainne.1 Cuireann an Creat Náisiúnta 

Slándála Fuinnimh seo leis an méid sin agus is freagra atá i gceist leis ar na dúshláin a 

bhaineann le slándáil leanúnach agus fhadtéarmach soláthar fuinnimh inacmhainne a 

chinntiú. 

Soláthraíonn an Creat freagra tosaigh, uileghabhálach agus aonair chun aghaidh a thabhairt 

ar riachtanais slándála fuinnimh na hÉireann i gcomhthéacs an chogaidh san Úcráin. 

Déanann an Creat comhordú ar an obair a bhaineann le slándáil fuinnimh ar fud earnálacha 

leictreachais, gáis agus ola agus leagann freagra ‘Uile-Rialtais’ amach ar na dúshláin atá á 

gcruthú ag slándáil fuinnimh agus ag inacmhainneacht fuinnimh.  

Tógadh an gá le dícharbónú a dhéanamh ar an tsochaí agus ar an ngeilleagar agus an 

Creat seo á fhorbairt, mar atá leagtha amach ag tuarascálacha ón bPainéal Idir-Rialtasach 

ar an Athrú Aeráide2 agus spriocanna na hÉireann chun laghdú 51% a dhéanamh ar 

 
1 https://www.iea.org/topics/energy-security  

2 https://report.ipcc.ch/ar6wg3/pdf/IPCC_AR6_WGIII_FinalDraft_FullReport.pdf  

https://www.iea.org/topics/energy-security
https://report.ipcc.ch/ar6wg3/pdf/IPCC_AR6_WGIII_FinalDraft_FullReport.pdf

astaíochtaí sna deich mbliana go dtí an bhliain 2030 agus neodracht a bhaint amach faoin 

mbliain 2050 mar a leagtar amach sa Phlean Gníomhaithe ar son na hAeráide.3  

Tá an doiciméad leagtha amach mar a leanas:  

• Breithnítear na tionchair ón gcogadh san Úcráin ar chóras fuinnimh na hÉireann i 

gCuid 2, lena n-áirítear, tionchair ar phraghsanna agus ar shlándáil   

• Leagtar amach i gCuid 3 na struchtúir atá i bhfeidhm do bhainistíocht éigeandála san 

earnáil fuinnimh agus tugtar mionsonraí maidir leis an nGrúpa Éigeandála um 

Shlándáil Fuinnimh    

• Leagtar amach i gCuid 4 an freagra beartais idirnáisiúnta agus náisiúnta i leith slándáil 

fuinnimh agus praghsanna fuinnimh atá mar thoradh ar an gcogadh san Úcráin   

• Leagtar amach i gCuid 5 na freagraí atá aitheanta chun bainistíocht a dhéanamh ar 

an tionchar ar thomhaltóirí agus ar ghnólachtaí 

• Leagtar amach i gCuid 6 na freagraí atá aitheanta chun slándáil ár soláthair fuinnimh 

a chinntiú sa ghearrthéarma  

• Leagtar amach i gCuid 7 na freagraí atá aitheanta chun ár spleáchas ar allmhairithe 

fuinnimh a laghdú i gcomhthéacs deireadh a chur le hallmhairithe fuinnimh na Rúise 

ar fud an AE  

• Leagtar amach i gCuid 8 an straitéis chumarsáide a bhaineann leis an gCreat seo   

Coinneofar an Creat seo faoi athbhreithniú leanúnach agus tabharfar cothrom le dáta é chun 

imthosca atá ag athrú agus forbairtí atá ag teacht chun cinn a léiriú.  

  

 
3 https://assets.gov.ie/203558/f06a924b-4773-4829-ba59-b0feec978e40.pdf  

https://assets.gov.ie/203558/f06a924b-4773-4829-ba59-b0feec978e40.pdf

2 Tionchair ar Chóras Fuinnimh na hÉireann  

2.1 Forléargas ar Chóras Fuinnimh na hÉireann  

Breithnítear slándáil fuinnimh an tsoláthair mar fháil gan briseadh a bheith ar fhuinneamh ar 

phraghas inacmhainne. Ar phríomhmhodh chun slándáil fuinnimh a chinntiú tá fáil a bheith 

ar leibhéil shuntasacha fuinnimh a bheadh á tháirgeadh, stóráil fuinnimh agus foinsí éagsúla 

allmhairithe fuinnimh sa tír féin. Allmhairítear os cionn 70% den fhuinneamh atá á úsáid 

againn sa tír seo, i gcomparáid le hiomlán an Aontais Eorpaigh de beagnach 60%.   

 

Málta, An Chipir, Lucsamburg, an Ghréig, an Bheilg, an Liotuáin, Éire, an Ísiltír, an Spáinn, an 

Phortaingéil, an Ghearmáin, an Ostair, an tAontas Eorpacha, an Ungáir, an tSlóvaic, an Chróit, 

an Laitvia, an Danmhairg, an Fhrainc, an Pholainn, an Fhionlainn, Poblacht na Seice, an 

Bhulgáir, an tSualainn, an Rómáin, an Eastóin 

Fíor 1 – Spleáchas na hÉireann ar Allmhairiú Fuinnimh (Foinse: Eurostat 2020) 

Taispeántar thíos comhdhéanamh sholáthar fuinnimh na hÉireann. Is ionann ola agus gás 

agus thart ar 80% de phríomhriachtanas fuinnimh na hÉireann, m.sh. an fuinneamh a 

theastaíonn le haghaidh iompair, teas inár gcuid tithe agus inár ngnólachta, cumhacht a chur 

ar fáil do thionscal agus an leictreachas a bhíonn á úsáid againn a ghiniúint. 

Gual 4%, Móin 3%, Dramhaíl 1%, Ola 45%, Gás Nádúrtha 34%, Foinsí in-athnuaite 13% 

Fíor 2 – Príomhriachtanais Fuinnimh na hÉireann, (Foinse: SEAI – sonraí Fuinnimh in Éirinn, 

2020)  

Is ionann ola (lena n-áirítear, amhola agus táirgí ola ar nós peitreal, díosal agus ceirisín) 

agus 45%4 de phríomhriachtanas fuinnimh na hÉireann a chiallaíonn go bhfuil an ráta 

spleáchais ola is mó san AE ag an tír seo. As sin, is ar mhaithe le hiompar a úsáidtear a 

fhormhór. Baintear úsáid shuntasach as ola freisin do théamh i dtithe cónaithe agus i 

ngnólachtaí, i dtionscal agus do ghiniúint leictreachais, lena n-áirítear, mar bhreosla cúltaca 

d’innealra gásadhainte.  Baintear úsáid as gás nádúrtha, arbh ionann é agus 34% de 

phríomhriachtanas fuinnimh na hÉireann i nginiúint leictreachais, san earnáil tionsclaíochta 

agus chun tithe cónaithe a théamh.  

Allmhairítear an ola go léir a ídítear in Éirinn agus is amhola thart ar aon trian de seo. 

Allmhairítear thart ar thrí cheathrú de ghás nádúrtha na hÉireann trí phíblínte ón Ríocht 

Aontaithe, agus cuireann gáscheantar na Coiribe an chuid eile ar fáil. Ní mór a thabhairt ar 

aird go bhfuil laghdú ag teacht ar an aschur ó gháscheantar na Coiribe, mar sin, táthar ag 

súil go dtiocfaidh ardú ar allmhairithe sna blianta atá romhainn.  

Leagtar amach sa Phlean Gníomhaithe ar Son na hAeráide 2021, an raon gníomhartha a 

chuirfidh ardú ar tháirgeadh fuinnimh in-athnuaite dúchasach, ar nós 80% cur leis an sciar 

d’ídiú leictreachais a thagann ó fhoinsí in-athnuaite agus feabhas a chur ar éifeachtúlacht 

 
4 Tá na sonraí go léir bunaithe ar SEAI/Eurostat 2020 mura luaitear a mhalairt   

45%

Natural Gas
34%

Renewables
13%

Coal
4%

Peat
3%

Wastes
1%



8 

 

fuinnimh. Cuirfidh na gníomhartha seo cion suntasach ar fáil ó thaobh laghdú a dhéanamh 

ar ár spleáchas allmhairithe.  

 

  Ola    Gás 

Iompar   Giniúint Leictreachais    Cónaitheach   Tráchtáil/Tionscal 

Fíor 3 – Gás agus ola mar sciar de Phríomhriachtanais Fuinnimh na hÉireann de réir earnála, 

(Foinse: SEAI – sonraí Fuinnimh in Éirinn, 2020)  

Tá ola agus gás chun tosaigh san earnáil teasa chomh maith le leictreachas agus breoslaí 

iontaise. Taispeántar thíos an briseadh síos ar éileamh teasa in Éirinn de réir earnála agus 

ag de réir foinse fuinnimh. 

Leictreachas   Gás   Ola   Breoslaí Soladacha   Bithdhramhaíl  

Cónaitheach/Tráchtála    Poiblí   Tionscal    Talmhaíocht 

Fíor 4 – Éileamh teasa iomlán bliantúil GWh/in aghaidh na bliana (Foinse: Staidéar Náisiúnta 

Teasa an SEAI)  

2.1.1 Spleáchas ar Allmhairithe na Rúise  

Sa bhliain 2020 d’allmhairigh an tAontas Eorpach thart ar 24% de na riachtanais fuinnimh 

iomlána ón Rúis – 41% de riachtanais gás nádúrtha, 37% de riachtanais ola (lena n-áirítear, 

amhola agus táirgí ola) agus 19% de riachtanais guail5. Tá leibhéal na hÉireann ar cheann 

de na leibhéil is ísle ó thaobh spleáchas allmhairithe go díreach ón Rúis.  

 
5 Foinse: an Coimisiún Eorpach / Eurostat –Tá na sonraí go léir bunaithe ar SEAI/Eurostat 2020 mura 
luaitear a mhalairt   

Fíor 5 – Allmhairithe ón Ruis i bhfuinneamh infhaighte comhlán (Foinse: Eurostat, sonraí 

2020)  

An AE, an Liotuáin, an tSlóvaic, an Ungáir, an Ísiltír, an Ghréig, an Fhionlainn, an Pholainn, an 

Ghearmáin, an Laitvia, an Chróit, an Bheilg, an Iodáil, an tSeisnia, an Eastóin, an Danmhairg, 

an tSlóivéin, an Rómáin, an Ostair, an Bhulgáir, an tSualainn, an Fhrainc, an Spáinn, Málta, an 

Phortaingéil, Lucsamburg, Éire, an Chipir 

Sa bhliain 2020 allmhairíodh thart ar 3% de riachtanais fuinnimh na hÉireann go díreach ón 

Rúis. Áiríodh thart ar 6% d’úsáid ola anseo.  Mar sin féin, laistigh den fhigiúr iomlán seo, tá 

an spleáchas ar an Rúis, ó thaobh breoslaí sonracha ar nós díosal níos suntasaí. Cé gur 

leibhéil theoranta ola a allmhairíonn an tír go díreach ón Rúis, d’fhéadfadh gur as an Rúis a 

tháinig roinnt d’allmhairí táirgí ola na hÉireann an chéad lá riamh sular mínphróiseáladh iad 

(m.sh. ó amhola go peitreal nó díosal) i dtíortha eile.   

Is ón Ríocht Aontaithe a thagann allmhairithe gás nádúrtha na hÉireann agus ní go díreach 

ón Rúis. Mar sin féin, is margadh idirnasctha atá i gceist le margadh gáis na hEorpa ó 

thaobh praghas fisiciúil agus mórdhíola araon. Dá bhrí sin, tá soláthairtí fisiciúla chuig agus 

praghas mórdhíola margaidh ghás nádúrtha in Éirinn faoi thionchar ag soláthar gás nádúrtha 

ón Rúis chuig margadh na hEorpa.   

Tá sreabhadh gáis go fisiciúil ar fud na hEorpa idirghaolmhar agus sa chás cur isteach a 

bheith ar chuid amháin den líonra d’fhéadfadh sé scaipeadh go háiteanna eile. Mar sin féin, 

is láidreacht atá i gceist leis an idircheangailteacht seo freisin mar go bhfuil sé ar chumas 

tíortha go leor bealaí a aimsiú chun gás a fháil. 

Tá ceithre fhoinse soláthair gáis ann a d’fhéadfadh a bheith ar fáil do thíortha: táirgeadh 

dúchasach, allmhairithe trí chríochfoirt gáis nádúrtha leachtaithe, allmhairithe trí phíblíne 

agus táirgeadh/allmhairithe gáis roimh ré atá á gcoinneáil i saoráidí stórála. Tá péire acu seo 

ar fáil in Éirinn: táirgeadh dúchasach agus allmhairí trí phíblíne. I gcomparáid leis sin tá na 

ceithre cinn le fáil sa Ríocht Aontaithe.  

2.2 Praghsanna Fuinnimh  

Is tionchar ar phraghas fuinnimh an tionchar is mó atá ag an gcogadh san Úcráin ar an 

gcóras fuinnimh i láthair na huaire. Áirítear anseo, praghsanna fuinnimh mórdhíola 

idirnáisiúnta agus an praghas miondíola atá á íoc ag tomhaltóirí agus ag gnólachtaí.   

2.2.1 Praghsanna Fuinnimh Idirnáisiúnta  

Baineann luaineacht le praghas gáis mórdhíola atá ag ardú ó lár na bliana 20216. Ón mbonn 

seo, tá praghsanna gáis idirnáisiúnta ardaithe go leibhéil níos airde ná mar a bhí riamh agus 

luaineacht thar na bearta le brath sna margaí mar gheall ar an gcogadh san Úcráin.  

Faoi láthair (Aibreán 2022), tá gás mórdhíola na Ríochta Aontaithe ag trádáil ag thart ar 

£2.50 in aghaidh na teirme7, i gcomparáid le gnáthphraghas mórdhíola de £0.50 in aghaidh 

na teirme ag an bpointe céanna an bhliain seo caite. Is dóigh go leanfaidh praghsanna gáis 

mórdhíola a bhfuil ardú suntasach tagtha orthu ag ardú ar feadh na bliana 2022 agus sa 

bhliain 2023.  

Mar a thaispeántar thíos, thosaigh praghsanna gáis mórdhíola ag ardú i Ráithe 2/Ráithe 3 

2021 mar gheall ar théarnamh tar éis na dianghlasála, údar imní maidir le stóráil agus 

éileamh domhanda a bhí ard ar ghás nádúrtha leachtaithe. Tháinig tuilleadh arduithe ar 

phraghsanna tar éis imeachtaí míleata a bhí ar siúl ag an Rúis ar theorainn na hÚcráine 

agus ionradh na Rúise ar an Úcráin ina dhiaidh sin. Tháinig ísliú ar phraghsanna gáis 

mórdhíola ó shin chuig thart ar £2.50 in aghaidh na teirme atá fós rí-ard i gcomparáid le 

leibhéil stairiúla.   

 
6 Bhí fachtóirí éagsúla mar chúis leis sin, lena n-áirítear, éileamh láidir tar éis téarnamh geilleagrach a 
tháinig i ndiaidh COVID- 19, soláthar níos ísle agus tionchair mar gheall ar luaineacht aimsire.  

7 Is ionann teirm agus aonad fuinnimh atá coibhéiseach le 29.3 kWh 

Bealtaine   Iúil   Meán Fómhair   Samhain   2022    Márta 

Fíor 6 – Gás Nádúrtha Mórdhíola (margadh na Ríochta Aontaithe) pingin/teirm (Foinse: Sruth 

Sonraí Refinitiv) 

 

Tá ardú géar tagtha ar phraghas mórdhíola ola mar gheall ar an gcogadh san Úcráin. Tá 

laghdú ag teacht cheana féin ar sholáthairtí ola ón Rúis, arbh ionann iad agus 37% de 

sholáthairtí an AE sa bhliain 20208, agus malairt foinsí á lorg ag soláthróirí.  

Tháinig teannadh ar sholáthar agus arduithe suntasacha ar phraghas. Mar a thaispeántar 

thíos, tháinig ardú ar phraghas ola agus an cogadh ar na bacáin agus ardú suntasach nuair 

a tharla an t-ionradh. Tháinig maolú ar an bpraghas ó shin ach tá sé fós i bhfad níos airde 

agus níos luainí seachas mar a bhí le blianta beaga anuas. 

 
8 Foinse: an tAontas Eorpach / Eurostat 

Bealtaine   Iúil   Meán Fómhair   Samhain   2022    Márta 

 

Fíor 7 – Praghas Idirnáisiúnta Ola, Amhola Brent $ in aghaidh an bhairille (Foinse: Sruth Sonraí 

Refinitiv) 

 

2.2.2 Praghas Miondíola Ola 

Tá na harduithe ar phraghsanna mórdhíola mar chúis le harduithe suntasacha agus 

láithreach ar phraghsanna miondíola. Ba €1.91 in aghaidh an lítir díosal agus €1.84 in 

aghaidh an lítir peitreal an praghas miondíola ag deireadh Mhárta 2020 arbh ionann iad 

agus arduithe bliantúla 32% agus 25% faoi seach. Déanann an miondíoltóir cinneadh maidir 

leis an bpraghas a íoctar ag an bpumpa ar pheitreal agus ar díosal araon agus tá sé déanta 

suas de chomhpháirteanna éagsúla, lena n-áirítear, praghas margaidh athraitheach ar an 

1%

21%

5%

19%

54%

Petrol 

NORA Levy Excise Duty

Carbon Tax VAT

Fuel and other costs

1%

16%

6%

19%59%

Diesel  

NORA Levy Excise Duty

Carbon Tax VAT

Fuel and other costsFíor 8 – Gnáthbhriseadh síos ar Phraghas Peitreal agus Díosal (Foinse: Comhairle Tiomána an AA | 

Praghsanna Breosla) – Peitreal & Díosal in Éirinn agus san Eoraip (theaa.ie) 

https://www.theaa.ie/aa/motoring-advice/petrol-prices.aspx
https://www.theaa.ie/aa/motoring-advice/petrol-prices.aspx

dáta seachadta, cánacha agus tobhaigh. Tá gnáthbhriseadh síos ar na costais seo 

taispeánta thíos.  

Peitreal   Tobhach NORA   Dleacht Mháil   Cáin Charbóin   CBL   Breosla agus Costais 

eile  

Díosal   Tobhach NORA   Dleacht Mháil   Cáin Charbóin   CBL   Breosla agus Costais 

eile 

Tháinig ardú ar an bpraghas miondíola do tháirgí ola de réir mar a choigeartaigh an 

margadh mórdhíola agus a d’fhreagair sé don chogadh san Úcráin.  Rinne cinneadh Rialtais 

i Márta dleachtanna máil a laghdú (20 cent an lítear peitreal / 15 cent an lítear díosal go dtí 

deireadh mhí Lúnasa) fritháireamh ar roinnt de na harduithe (mar atá taispeánta thíos), ach 

go ginearálta, tá praghsanna sách ard i gcónaí seachas mar a bhíodh san am a caitheadh. 

Tá tionchar ag na praghsanna seo ar thomhaltóirí agus ar ghnólachtaí agus costas earraí a 

iompar atá ag ardú ag cur leis an mbrú ar fud an gheilleagair.  

 

Ionradh na Rúise    Laghdú Dleacht Mháil 

Eanáir          Feabhra          Márta        Aibreán 

Peitreal TLC          Díosal TLC          Ola agus Gás      Ola Bhreosla   Brent Mórdhíola TLD 

Fíor 9 – Praghsanna Miondíola Ola (Foinse: An Roinn Comhshaoil, Aeráide agus Cumarsáide, 

bunaithe ar fhaisnéis margaidh)  

2.2.3 Praghsanna Miondíola Gás Nádúrtha agus Leictreachas  

Tá arduithe suntasacha tagtha ar phraghas mórdhíola gás nádúrtha in Éirinn atá bunaithe ar 

phraghas an mhargaidh mórdhíola sa Ríocht Aontaithe. In Éirinn, cuireann arduithe ar 

phraghas gáis mórdhíola go príomha, treallús faoi arduithe ar phraghas miondíola gáis agus 

leictreachais.  Cé go bhfuil frithghníomhú láithreach ann ó thaobh praghas miondíola i leith 

praghsanna mórdhíola in earnáil na hola, ciallaíonn seasamh fálaithe9 soláthróirí gáis agus 

leictreachais, moilliú go ginearálta i bpraghsanna mórdhíola sula ndéanann siad an bealach 

chuig custaiméirí miondíola.  

Léirítear i sonraí ón gCoimisiún um Rialáil Fóntais gurbh ionann an t-ardú meán ualaithe don 

Bhille Bliantúil Measta do chustaiméirí leictreachais baile ó mhí na Nollag 2020 go mí Eanáir 

2022 agus 25%, agus 30% do ghás; ach fós féin bhí praghsanna mórdhíola os cionn 150% 

níos airde seachas mar a bhí an bhliain roimhe sin.  

Rinne líon soláthróirí fuinnimh tuileadh ardaithe ar phraghsanna leictreachais agus gáis 

cónaitheach i Márta agus in Aibreán 2022.  

Tugann arduithe praghais a d’fhógair soláthróirí leictreachais le gairid le fios gur féidir le 

teaghlaigh a bheith ag súil go mbeidh a gcuid billí bliantúla leictreachais, a bhí idir €1,100-

1,200 don bhliain 2021 agus do na blianta roimhe seo agus a d’ardaigh ansin go €1,300-

1,600 do bhliain iomlán (a bhí maolaithe ag an gcreidmheas leictreachais de €200 a chuir an 

Rialtas ar fáil) don chéad leath den bhliain 2022, le hardú tuilleadh go €1,600-1,900 do 

bhliain iomlán don dara leath den bhliain 2022.  

Ar an mbealach céanna, tugann arduithe praghais a d’fhógair soláthróirí leictreachais le 

gairid le fios gur féidir le teaghlaigh a bheith ag súil go mbeidh a gcuid billí bliantúla gáis, a 

bhí idir €800-900 de ghnáth don bhliain 2021 agus do na blianta roimhe seo agus a 

d’ardaigh ansin go €900-1,200 do bhliain iomlán don chéad leath den bhliain 2022, ag ardú 

tuilleadh go €1,100-1,400 do bhliain iomlán don dara leath den bhliain 2022. 

Tá na costais atá leagtha amach thuas táscach chun léiriú a thabhairt ar leibhéal an ardaithe 

atá á fheiceáil. Tá na costais bunaithe ar tharaifí caighdeánacha agus ní léiríonn siad 

 
9 Is ionann Fálú agus téarma a úsáidtear chun cur síos a dhéanamh ar an mbealach inar féidir 
fuinneamh a aimsiú agus a mhaoiniú. Is minic le Comhlachtaí fálú a dhéanamh ar a gcuid soláthairtí 
fuinnimh amach anseo, rud a chiallaíonn go mbainfidh siad úsáid as conarthaí airgeadais chun an 
praghas a bheidh á íoc acu ar fhuinneamh a shocrú roimh ré. Is meicníocht atá i gceist anseo chun 
infheistíochtaí a chosaint in aghaidh luaineacht praghais sa mhargadh.  

lascaine a d’fhéadfadh a bheith ar fáil do thomhaltóirí. Ní thógann siad san áireamh ach 

oiread an úsáid is dóigh a bhí níos ísle thar gheimhreadh 2021/2022 mar gheall ar an aimsir 

a bhí níos cineálta nó na tacaíochtaí feabhsaithe a chuir an Rialtas i bhfeidhm ar nós an 

chreidmheasa de €200 a cuireadh ar bhille leictreachais gach tomhaltóir.  

Mar go mbíonn úsáid gáis réasúnta teoranta le linn míonna an tsamhraidh agus go 

gcuideoidh an creidmheas leictreachais le fritháireamh a dhéanamh ar arduithe sa chéad 

leath den bhliain 2022, is dócha go mbeidh príomhthionchair praghsanna miondíola gais 

agus leictreachais le brath ag gach teaghlach sa dara leath den bhliain 2022.  

Tá praghas miondíola leictreachais agus gáis déanta suas de roinnt costais éagsúla.  Tá 

breac-chuntas tugtha ina leith sin tugtha sna cairteacha thíos bunaithe ar phraghsanna a bhí 

i bhfeidhm i lár na bliana 2021. Ní mór a thabhairt ar aird gur dóigh go mbeadh costais 

mórdhíola reatha déanta suas anois de ghné níos mó de na costais.  

 

 

1 Feidhmítear CBL ag 13.5%.  Taispeántar é sin sa phíchairt mar 11.9% mar gheall go 

dtaispeánann an chairt CBL mar chéatadán de bhille deiridh. 

Leictreachas      Gás 

Costais Mórdhíola   Costais Líonra   Costais Soláthair   PSO   Cáin Charbóin   CBL 

Fíor 10 – Briseadh síos ar chostas miondíola leictreachais agus gáis (bunaithe ar chostais 

roimh arduithe a bhí le feiceáil in 2021-2022) (Foinse: CRU) 

Tá tionchar ag praghsanna mórdhíola ardaithe ola agus gás nádúrtha ar gach tomhaltóir 

agus ar gach gnólacht ar fud na sochaí agus an gheilleagair. Tugadh tacaíocht dhíreach do 

thomhaltóirí trí bhearta Rialtais ar nós liúntas breosla ardaithe (arbh ionann é agus €735 in 

aghaidh an teaghlaigh agus a ardaíodh go €1,039 nuair a chuirtear íocaíocht cnapshuim de 

€125 san áireamh freisin), trí fheidhmiú creidmheas de €200 do gach tomhaltóir leictreachais 

baile, laghdú ar tháillí iompar poiblí, dleachtanna máil laghdaithe do bhreosla iompair agus 

tacaíochtaí don earnáil tarlaithe bóthair.  

Is ionann an Liúntas Breosla agus íocaíocht atá tástáilte ó thaobh acmhainne chun cuidiú le 

teaghlaigh atá ag fáil íocaíocht fhadtéarmach leasa shóisialaigh agus nach bhfuil ar a 

gcumas a gcuid riachtanas teasa féin a sholáthar. Íoctar an liúntas seo ar bhonn 

seachtainiúil trí shéasúr an gheimhridh nó i bhfoirm cnapshuime.  Rinneadh an íocaíocht do 

gheimhreadh 2021/22 ag an ráta seachtainiúil de €28 in aghaidh na coicíse agus €33 do 26 

seachtain.  

Ardaíodh, le héifeacht ón 12 Deireadh Fómhair 2021, an Liúntas Breosla i mBuiséad 2022. 

Is ionann é agus íocaíocht de €33 in aghaidh na seachtaine ar feadh 28 seachtain (iomlán 

de €924 gach bliain iomlán, cé gur íocadh €125 breise le faighteoirí i Márta 2022) ó mhí 

Dheireadh Fómhair go hAibreán, le os cionn 370,000 teaghlach ar ioncam íseal ag costas 

measta de €300 milliún sa bhliain 2021. 

Cé go bhfuil arduithe praghais le brath ar fud teaghlaigh agus gnólachtaí araon, beidh an 

tionchar is mó orthu siúd atá ar ioncam íseal, de réir mar a thagann ardú ar an gcion dá n-

ioncam a chaitear ar arduithe fuinnimh.  

2.3 Slándáil Fuinnimh 

Cé go bhfuil tionchar suntasach ag an gcogadh san Úcráin ar phraghsanna fuinnimh, níl na 

tionchair ar shlándáil fuinnimh chomh suntasach go dtí seo. Mar sin féin, d’fhéadfadh 

tionchar a bheith ar shlándáil ag brath ar fhorbairtí ar fud na cruinne, go háirithe san Aontas 

Eorpach agus sa Ríocht Aontaithe. Mar gheall ar an gcúis sin, ní mór dúinn ullmhúchán 

leordhóthanach a dhéanamh chun déileáil le saincheisteanna soláthair, ar fhaitíos go 

dtiocfadh a leithéidí chun cinn. 

2.3.1 Ola 

Déanann an Ghníomhaireacht Náisiúnta Cúltaca Ola cothabháil ar díol 90 lá de chultaca 

straitéiseach ola.  Is féidir na stoic seo a scaoileadh amach i gcás ganntanas suntasach 

soláthairtí. Ní mór d’Éirinn stoic den sórt seo a choinneáil faoi cheanglais ár gcomhaltas den 

Ghníomhaireacht Idirnáisiúnta Fuinnimh agus dlí an AE. 

Comhaontaigh tíortha comhaltais na Gníomhaireachta Idirnáisiúnta Fuinnimh, lena n-

áirítear, Éire, an 1 Marta10 agus 1 Aibreán11 scaoileadh comhordaithe stoic straitéiseacha ola 

chun margaí fuinnimh idirnáisiúnta cobhsaí a chinntiú. Is ionann agus sciar atá sách beag 

den mhéid de na stoic straitéiseacha idirnáisiúnta ola foriomlána a comhaontaíodh a 

scaoileadh. I gcás na hÉireann, táthar ag súil go laghdófar na stoic straitéiseacha ola ó 90 lá 

go 85 lá mar thoradh ar an dá scaoileadh seo.  

Allmhairítear an ola go léir a mbaintear úsáid aisti in Éirinn. Tagann thart ar aon trian den ola 

allmhairithe isteach chun na hÉireann mar amhola, a dhéantar a mhínphróiseáil ansin mar 

tháirgí ola sa Gheata Bán i gCorcaigh. Allmhairítear an chuid eile mar tháirge 

mínphróiseáilte, lena n-áirítear, ola, díosal agus ceirisín. Sa bhliain 2020, ba de bhunús na 

Rúise 37% de sholáthairtí ola an AE. Go stairiúil in Éirinn, bhí an spleáchas seo i bhfad níos 

ísle, le 5% den ola, go garbh, ag teacht ón Rúis.  Mar sin féin, tá ár spleáchas ar an Rúis ó 

thaobh breoslaí sonracha ar nós díosal i bhfad níos suntasaí, agus tráth a n-allmhairíonn an 

tír seo leibhéil ísle ola go díreach ón Rúis, d’fhéadfadh sé gur de bhunús na Rúise roinnt dár 

n-allmhairithe táirgí ola sular mínphróiseáladh iad, (m.sh. ó amhola go peitreal nó díosal) i 

dtíortha eile.  

Feidhmíonn earnáil na hola tráchtála in Éirinn ar bhonn díreach in am, de ghnáth, le 

soláthairtí réasúnta teoranta á gcoinneáil ag soláthróirí ag am ar bith. Cé nár tháinig ach 

amháin soláthairtí teoranta go díreach ón Rúis, tá luaineacht margaidh foriomlán ar fud na 

cruinne, mar gheall ar an gcogadh agus an tabhairt droim láimhe d’ola na Rúise an 

mhargaidh príobháidigh in go leor tíortha, ar bhonn deonach, mar chúis le neamhchinnteacht 

agus roinnt cur isteach ar sholáthairtí.  Tá staid an mhargaidh fhoriomláin maidir le díosal 

faoi bhrú suntasach ag leibhéil AE agus ag leibhéil idirnáisiúnta.12 Chuir sé seo as do 

shlabhraí soláthair ar fud na mór-roinne agus tá tionchar aige ar an soláthar ola.   

2.3.2 Gás Nádúrtha 

Tá slándáil soláthar gás nádúrtha na hÉireann ag brath ar allmhairithe ó aon fhoinse amháin 

sa Ríocht Aontaithe (Moffat in Albain), agus soláthraíonn gáscheantar na Coiribe thart ar 

aon cheathrú dár riachtanais bhliantúla. Tiocfaidh tuilleadh laghdaithe ar gháscheantar na 

Coiribe sna blianta atá romhainn agus cuirfidh sé seo le spleáchas breise ar sholáthairtí ón 

 
10https://www.iea.org/news/iea-member-countries-to-make-60-million-barrels-of-oil-available-following-
russia-s-invasion-of-ukraine  

11https://www.iea.org/news/iea-member-countries-to-make-60-million-barrels-of-oil-available-following-
russia-s-invasion-of-ukraine  

12https://www.iea.org/reports/oil-market-report-march-2022  

https://www.iea.org/news/iea-member-countries-to-make-60-million-barrels-of-oil-available-following-russia-s-invasion-of-ukraine
https://www.iea.org/news/iea-member-countries-to-make-60-million-barrels-of-oil-available-following-russia-s-invasion-of-ukraine
https://www.iea.org/news/iea-member-countries-to-make-60-million-barrels-of-oil-available-following-russia-s-invasion-of-ukraine
https://www.iea.org/news/iea-member-countries-to-make-60-million-barrels-of-oil-available-following-russia-s-invasion-of-ukraine
https://www.iea.org/reports/oil-market-report-march-2022

Ríocht Aontaithe. Tá an spleáchas ard seo ar allmhairithe ó aon fhoinse amháin, chomh 

maith le spleáchas ard atá ag dul i méid an chórais leictreachas ar sholáthairtí gáis 

nádúrtha, faoi réir ag athbhreithniú ó thaobh slándáil an tsoláthair a bhfuil an Roinn 

Comhshaoil, Aeráide agus Cumarsáide ag tabhairt faoi.   

 

Fíor 11 – Príomhriachtanais Fuinnimh na hÉireann (Foinse: Líonraí Gáis Éireann – Léarscáil 

Líonra) 

Breithnítear an soláthar gáis ón Ríocht Aontaithe a bheith ar an soláthar is sláine san Eoraip 

le soláthairtí éagsúla gáis nádúrtha ó tháirgeadh dúchasach, ceangail píblíne leis an Iorua, 

leis an mBeilg agus leis an Ísiltír, agus acmhainneacht shuntasach d’allmhairithe gás 

nádúrtha leachtach. Mar sin féin, ní mór a thabhairt ar aird, go bhfuil táirgeadh dúchasach sa 

Ríocht Aontaithe ag laghdú, agus allmhairithe méadaithe gás nádúrtha leachtach mar 

thoradh air sin.  

Sa bhliain 2020, chuir an Rúis os cionn 40% de ghás nádúrtha an AE ar fáil. D’fhéadfadh 

éifeacht iarmhartach a bheith ar Éirinn mar thoradh ar sholáthairtí laghdaithe gáis ón Rúis. 

Níl aon tionchar ag an gcogadh san Úcráin go dtí seo ar riachtanais gáis nádúrtha na 

hÉireann ná ag cinneadh an AE droim láimhe a thabhairt don spleáchas ar an Rúis ó thaobh 

gáis agus ola. Táthar ag leanúint le soláthairtí ón Ríocht Aontaithe agus le soláthar ó 

gháscheantar na Coiribe.  

2.3.3 Leictreachas 

Gintear thart ar 50% de leictreachas na hÉireann ó ghás nádúrtha mar sin beidh tionchair ar 

shlándáil soláthar gáis ar sholáthairtí leictreachais. Déanann foinsí eile, lena n-áirítear, foinsí 

in-athnuaite, gual, ola, móin agus dramhaíl suas an 50% eile dár riachtanais fuinnimh agus 

tá foinsí in-athnuaite ag déanamh suas cion i bhfad níos mó den mheascán breosla le 

blianta beaga anuas.   

 

Gás   In-athnuaite   Gual   Móin   Ola   dramhaíl neamh-in-athnuaite   Allmhairithe leictreachais 

deimhneach glan 

Fíor 12 – Giniúint Leictreachais de réir Cineál Breosla (Foinse: SEAI) 

Éilítear ar stáisiúin chumhachta gásadhainte mhóra go léir acmhainneacht breosla 

thánaisteach a bheith acu chomh maith le stoic (ola go ginearálta) a chuirfeadh ar a gcumas 

feidhmiú suas go dtí idir trí agus cúig lá gan gás nádúrtha. Soláthraíonn sé sin leibhéal 

teoranta teacht aniar don chóras leictreachais i leith saincheisteanna gearrthéarmacha le 

soláthairtí gáis nádúrtha.  

Baintear úsáid as gual sa stáisiún cumhachta is mór in Éirinn, Gob na Muine i gContae an 

Chláir, atá á fháil ón Rúis le tamall anuas. Tá stoc maith á iompar i nGob na Muine faoi 

láthair agus tá an BSL, a bhfuil Gob na Muine faoina n-úinéireacht agus atá á fheidhmiú, ag 

aithint foinsí malartacha do chur ar fáil guail amach anseo i gcomhthéacs cosc an AE ar 

ghual a allmhairiú ón Rúis.  

Tá dúshláin ann freisin ó thaobh slándáil leictreachais nach mbaineann leis an gcogadh san 

Úcráin. Mar a leagtar amach i Ráiteas Inniúlachta Giniúna Uile-Oileánda EirGrid13, ní mór 

ardú suntasach a chuir ar an leibhéal inniúlachta giniúna seolta leictreachais (m.sh. 

inniúlacht nach bhfuil ag brath ar ghaoth nó ar fhuinneamh gréine) sna blianta atá romhainn 

mar gheall ar iontaofacht laghduithe gléasra atá ann cheana féin, gan forbairt a bheith á 

dhéanamh ar stáisiúin chumhachta ionchasacha nua mar a bhí beartaithe, fás láidir san 

éileamh ar leictreachas agus dúnadh na giniúna atá ann cheana féin.    

Tá freagracht reachtúil ar an gCoimisiún um Rialáil Fóntais ó thaobh slándáil soláthar 

leictreachais a chinntiú agus tá clár oibre á bhainistiú acu chun aghaidh a thabhairt ar an 

dúshlán seo atá á sheachadadh i gcomhar leis an Roinn Comhshaoil, Aeráide agus 

Cumarsáide agus EirGrid.14  

Tá feidhmiú leanúnach gnólachtaí atá ag feidhmiú laistigh den earnáil fuinnimh, ar nós 

soláthróirí leictreachais agus gáis nádúrtha, ríthábhachtach chun slándáil soláthairtí fuinnimh 

a chinntiú. Níl ach soláthróir beag amháin gáis agus leictreachais tar éis an mhargaidh a 

fhágáil, rud a chiallaigh go raibh ar sholáthróirí eile a gcuid custaiméirí a thógáil ar lámh. Tá 

sé seo i bhfad níos lú ná margadh na Ríochta Aontaithe, áit ar fhág go leor soláthróirí an 

margadh. Mar sin féin, tá comhthaobhacht agus costais fálaithe atá i bhfad níos airde á íoc 

ag soláthróirí mar gheall ar chostais fuinnimh atá ard a chruthaíonn baol féideartha do na 

gnólachtaí seo.   

2.4 Tionchair Eacnamaíocha  

Beidh iarmhairtí gearrthéarmacha, meántéarmacha agus fadtéarmacha ag an gcogadh san 

Úcráin agus ag cur i bhfeidhm gaolmhar smachtbhannaí geilleagracha agus airgeadais ar an 

Rúis, ar eacnamaíocht na hÉireann. Tá staidéar foilsithe ag an Roinn Airgeadais ina leagtar 

amach na hiarmhairtí seo.15 Le gairid, lean geilleagar na hÉireann ag teacht chuige féin go 

láidir ó thionchair na paindéime agus tá fás geilleagrach láidir fós tuartha don bhliain 2022.16 

Mar sin féin, tá boilsciú níos airde, an toradh ar phraghsanna fuinnimh a bhfuil ardú géar ag 

teacht orthu agus praghsanna bia atá níos airde chomh le níos mó neamhchinnteachta agus 

 
13https://www.eirgridgroup.com/site-files/library/EirGrid/208281-All-Island-Generation-Capacity-
Statement-LR13A.pdf 

14https://www.cru.ie/wp-content/uploads/2021/09/CRU21115-Security-of-Electricity-Supply-
%E2%80%93-Programme-of-Actions.pdf  

15 https://www.gov.ie/en/publication/698ea-economic-and-financial-impacts-of-war-in-ukraine/ 

16 https://www.esri.ie/news/growth-remains-strong-despite-ongoing-pandemic-uncertainty-and-
greater-than-expected-rates-of  

https://www.eirgridgroup.com/site-files/library/EirGrid/208281-All-Island-Generation-Capacity-Statement-LR13A.pdf
https://www.eirgridgroup.com/site-files/library/EirGrid/208281-All-Island-Generation-Capacity-Statement-LR13A.pdf
https://www.cru.ie/wp-content/uploads/2021/09/CRU21115-Security-of-Electricity-Supply-%E2%80%93-Programme-of-Actions.pdf
https://www.cru.ie/wp-content/uploads/2021/09/CRU21115-Security-of-Electricity-Supply-%E2%80%93-Programme-of-Actions.pdf
https://www.gov.ie/en/publication/698ea-economic-and-financial-impacts-of-war-in-ukraine/
https://www.esri.ie/news/growth-remains-strong-despite-ongoing-pandemic-uncertainty-and-greater-than-expected-rates-of
https://www.esri.ie/news/growth-remains-strong-despite-ongoing-pandemic-uncertainty-and-greater-than-expected-rates-of

tionchair dhiúltacha ar mhuinín tomhaltóirí, agus an ghaoth in aghaidh fáis, ag cruthú 

dúshláin ar an mbealach sin do thomhaltóirí agus do ghnólachtaí sa bhliain 2022. Déanfaidh 

an choimhlint laghdú ar fhás i bpatrúin trádála na hÉireann. Tugann meastacháin le fios go 

ndéanfaidh an choimhlint laghdú 1.5 faoin gcéad ar OTI i gceantar an euro faoi dheireadh na 

bliana 2023. Cé gur naisc bheaga trádála díreacha atá ag Éirinn leis an Úcráin agus leis an 

Rúis, beidh tionchar ar éileamh á bhrath ag ár bpríomhchomhpháirtithe trádála agus beidh 

ardú ar chostais iompair. 

Measann an Bhainc Cheannais go mbeidh boilsciú i bpraghsanna do thomhaltóirí ar an 

meán thart ar 6.5 faoin gcéad i mbliana. Tá praghsanna fuinnimh mórdhíola ar an 

bpríomhfhachtóir atá ag cur treallús faoi bhoilsciú i láthair na huaire, agus tá margaí 

airgeadais ag súil go mbeidh siad ag ísliú sa dara leath den bhliain ach go mbeidh siad fós 

os cionn leibhéil na bliana 2021 le linn na tréimhse réamhaisnéise.17  

Roimh an gcogadh san Úcráin bhí gnólachtaí Éireannacha ag teacht chucu féin tar éis 

thionchair dhiúltacha an Bhreatimeachta agus COVID-19. Le tús an chogaidh, tá tionchair 

bhreise ar ghnólachtaí i dtéarmaí praghsanna fuinnimh agus slándáil fuinnimh go háirithe, ag 

déanamh deacrachtaí a bhí ann cheana féin níos measa, ag cruthú, ar an mbealach sin, 

timpeallacht gnó atá i bhfad níos dúshlánaí sa bhliain 2022 agus níos faide ar aghaidh ná 

sin. Mar shampla, tuigtear go bhfuil fiontair bheaga go meánmhéide ag brath ardú 20% ina 

gcuid táillí leictreachais agus tá sé measta sa chás go leanann an t-ardú seo ar phraghas, 

go bhféadfadh costas breise leictreachais de €20,000 in aghaidh na bliana a bheith i gceist 

d’fhiontair bheaga go meánmhéide. Is dóigh, bunaithe ar thorthaí Shuirbhé Fhiontraíocht 

Éireann, go bhfuil tionchar ag costais fuinnimh atá ag dul i méid ar chuideachtaí móra freisin.  

Is tionchar díreach agus indíreach araon atá i gceist, le costais eile ar nós na lóistíochta, mar 

shampla, ag ardú freisin mar thoradh air sin. Is í an chomhairle gheilleagrach atá á tabhairt 

ag Banc Ceannais na hÉireann, ag an Institiúid Taighde Eacnamaíochta agus Sóisialta 

(ESRI)18, ag an Eagraíocht um Chomhar agus Fhorbairt Eacnamaíochta (OECD)19, ag an 

gCoimisiún Eorpach20 agus ag an mBanc Ceannais Eorpach (ECB)21 – ná glacadh le 

prionsabal bearta spriocdhírithe agus sealadacha ar mhaithe le haghaidh a thabhairt ar na 

 
17 https://www.centralbank.ie/publication/quarterly-bulletins/quarterly-bulletin-q2-2022 

18https://www.esri.ie/sites/default/files/media/file-uploads/2022-
03/SLIDES_QECSPR2022_OTOOLE_MCQUINN.pdf  

19 https://www.oecd-ilibrary.org/sites/4181d61b-en/index.html?itemId=/content/publication/4181d61b-
en#section-d1e25  

20 https://ec.europa.eu/commission/presscorner/detail/en/ip_22_1511  

21 https://www.ecb.europa.eu/press/key/date/2022/html/ecb.sp220402~9af4336c23.en.html  

https://www.centralbank.ie/publication/quarterly-bulletins/quarterly-bulletin-q2-2022
https://www.esri.ie/sites/default/files/media/file-uploads/2022-03/SLIDES_QECSPR2022_OTOOLE_MCQUINN.pdf
https://www.esri.ie/sites/default/files/media/file-uploads/2022-03/SLIDES_QECSPR2022_OTOOLE_MCQUINN.pdf
https://www.oecd-ilibrary.org/sites/4181d61b-en/index.html?itemId=/content/publication/4181d61b-en#section-d1e25
https://www.oecd-ilibrary.org/sites/4181d61b-en/index.html?itemId=/content/publication/4181d61b-en#section-d1e25
https://ec.europa.eu/commission/presscorner/detail/en/ip_22_1511
https://www.ecb.europa.eu/press/key/date/2022/html/ecb.sp220402~9af4336c23.en.html

tionchair a bhfuil breac-chuntas tugtha ina leith thuas agus leachtacht atá ag méadú agus/nó 

éileamh i ngeilleagar ard-bhoilscithe atá srianta ó thaobh inniúlachta de, a sheachaint.    

3 Struchtúir agus Rialachas 

3.1 Struchtúir agus Róil Náisiúnta 

Tá freagracht beartais foriomlán ar an Roinn Comhshaoil, Aeráide agus Cumarsáide as an 

earnáil fuinnimh, lena n-áirítear, slándáil fuinnimh agus freagra éigeandála.  

Tá ról na Roinne maidir le bainistíocht éigeandála fuinnimh laistigh de chomhthéacs 

Bainistíocht Straitéiseach Éigeandála: Struchtúir agus Creat Náisiúnta.22  

 

Chomh maith leis an Roinn Comhshaoil, Aeráide agus Cumarsáide, tá roinnt comhlachtaí 

Stáit a bhfuil róil reachtúla acu maidir le slándáil fuinnimh agus le bainistíocht éigeandála:  

• Tá an Ghníomhaireacht Chúltaca Ola Náisiúnta freagrach as cothabháil a 

dhéanamh ar stoic ola straitéiseacha na hÉireann. Is féidir na stoic seo – atá 

coibhéiseach le 90 lá de ghlan-allmhairithe don tír iomlán – a scaoileadh i gcás 

ganntanas fisiciúil soláthairtí. Éilítear ar an tír seo stoic den chineál seo a choinneáil 

 
22 https://assets.gov.ie/30731/2d1793da304a4169a2ff307d73e8af0c.pdf  

Bainistíocht Straitéiseach Éigeandála: Struchtúir agus Creat Náisiúnta 

Leagtar amach sa Bhainistíocht Straitéiseach Éigeandála: Struchtúir agus Creat 

Náisiúnta na socruithe náisiúnta chun bainistíocht éigeandála éifeachtach a sholáthar. 

Leagtar amach sa creat seo ról Thascfhórsa an Rialtais maidir le Pleanáil 

Éigeandála ina ndéantar comhordú agus maoirseacht ar ghníomhaíochta pleanála 

éigeandála ranna Rialtais agus údaráis phoiblí go léir.   

Leagtar amach sa chreat freisin go bhfuil an t-údarás ag agus an freagracht ar gach 

Roinn Ceannais Rialtais chun comhordú a dhéanamh ar gach gníomhaíocht ag 

leibhéal náisiúnta as na cineálacha éigeandála atá sannta don Roinn sin. Tá an 

fhreagrach as éigeandáil maidir le soláthar fuinnimh (lena n-áirítear, ola, gás agus 

leictreachas) sannta don Roinn Comhshaoil, Aeráide agus Cumarsáide. 

Déanann an Roinn measúnú ar bhonn leanúnach cibé ar chóir cruinniú den Ghrúpa 

Náisiúnta Comhordaithe Éigeandálaí a thionóil a ndéantar foráil dó faoi 

Bhainistíocht Straitéiseach Éigeandála: Struchtúir agus Creat Náisiúnta. 

https://assets.gov.ie/30731/2d1793da304a4169a2ff307d73e8af0c.pdf

faoi cheanglais ár gcomhaltas den Ghníomhaireacht Idirnáisiúnta Fuinnimh agus dlí 

an AE.   

• Déanann an Coimisiún um Rialáil Fóntais rialú ar earnálacha leictreachais agus 

gáis nádúrtha in Éirinn. Áirítear sa ról seo, maoirseacht a dhéanamh ar phleanáil 

éigeandála chomh maith le freagracht reachtúil a bhí orthu chun slándáil an tsoláthair 

leictreachais in Éirinn a chinntiú.  

• Is iad Líonraí Gáis Éireann oibritheoir córais tarchurtha agus dáilte do ghás 

nádúrtha.  Áirítear lena ról, úinéireacht agus oibriú an chórais idirnasctha gáis 

nádúrtha ón Ríocht Aontaithe go hÉirinn. Tá Líonraí Gáis Éireann freagrach as 

pleanáil éigeandála ina ról mar Bhainisteoir Éigeandála Gáis Náisiúnta.  

• Tá freagracht reachtúil ar EirGrid as bainistíocht a dhéanamh ar an gcóras 

tarchurtha leictreachais (an líonra ardvoltais a iompraíonn leictreachas ar fud na 

hÉireann). Áirítear sa ról seo, pleanáil do agus bainistíocht an chórais le linn 

éigeandálaí. Sa ról seo, oibríonn EirGrid go dlúth le Líonraí BSL ar a bhfuil 

freagracht reachtúil ó thaobh bainistíocht a dhéanamh ar an gcóras dáilte 

leictreachais (an líonra ísealvoltais agus meánvoltais a nascann an córas tarchurtha 

le formhór na dtomhaltóirí in Éirinn).  

Taispeántar sa léaráid thíos na comhlachtaí Stáit seo chomh maith leis na hearnálacha ina 

bhfuil freagracht orthu.  

 

Fíor 13 – Príomhchomhlachtaí Stáit atá rannpháirteach i slándáil fuinnimh agus pleanáil 

éigeandála in Éirinn  

 

 

An Roinn Comhshaoil, Aeráide agus Cumarsáide

An 
Ghníomhaireacht 

Cúltaca Ola 
Náisiúnta (Ola)

An Coimisiún um Rialáil Fóntais 

(Gás Nádúrtha agus Leictreachas)

Líonraí Gáis Éireann

(Gás Nádúrtha)

EirGrid & 

Líonraí BSL

(Leictreachas)

Tá na próisis agus na nósanna imeachta bainistíochta éigeandála do na hearnálacha ola, 

gás nádúrtha agus leictreachas leagtha amach thíos.  

 

Mar go bhfuil an soláthar leictreachais ag brath go mór ar sholáthairtí gáis nádúrtha, tá 

pleanáil éigeandála do na hearnálacha gáis nádúrtha agus leictreachais nasctha.  

Bainistíocht Éigeandála Ola  

Oibríonn an Roinn Comhshaoil, Aeráide agus Cumarsáide agus an Ghníomhaireacht 

Chúltaca Ola Náisiúnta go dlúth le hearnáil na hola chun pleanáil a dhéanamh do agus 

ullmhú do shaincheisteanna maidir le soláthar ola.   

Áirítear anseo, scaoileadh stoic ola straitéiseacha, a dhéantar faoi threoir an Aire 

Comhshaoil, Aeráide agus Cumarsáide faoina cumhachtaí atá sannta dhó faoin Acht 

um an Ghníomhaireacht Chúltaca Ola Náisiúnta 2007. Is féidir na stoic a scaoileadh i 

gcomhar le tíortha comhaltais eile na Gníomhaireachta Fuinnimh Náisiúnta, mar a bhí 

an cás i dtús Mhárta agus i dtús an Aibreáin nuair a bhí Éirinn rannpháirteach i 

scaoileadh comhordaithe na Gníomhaireachta Fuinnimh Náisiúnta mar fhreagra ar an 

mbrú ó thús an chogaidh agus atá ag leanúint ar aghaidh san Úcráin, go háirithe maidir 

le soláthar díosal. 

Tá líon pleananna ábhartha i bhfeidhm, lena n-áirítear:  

• Plean Íostarraingthe Stoic Ola na Gníomhaireachta Chúltaca Ola Náisiúnta, 

ina leagtar amach an bealach, sa chás go dtarlaíonn scaoileadh stoic ola 

straitéiseacha, a ndéanfar an stoc a dháileadh ar an earnáil ola.  

• Plean Freagartha Éigeandála Ola ina leagtar amach na nósanna imeacht 

maidir le freagairt d’éigeandáil ola  

• Tugtar mionsonraí sna Scéimeanna Leithdháilte i gCás Éigeandáil Ola, ar 

chomhpháirt iad den Phlean Freagartha Éigeandála Ola, maidir leis an 

mbealach inar féidir leis an Rialtas na bearta cuí a ghníomhachtú agus a chur i 

bhfeidhm chun soláthar táirgí ola d’úsáideoirí deiridh tábhachtacha agus 

tosaíochta a chinntiú 

Déanann an Coimisiún um Rialáil Fóntais cathaoirleacht ar an nGrúpa Pleanála 

Éigeandála Leictreachais agus Gáis, ar a n-áirítear, an Roinn Comhshaoil, Aeráide agus 

Cumarsáide, Líonraí Gáis Éireann, EirGrid agus Líonraí BSL. Cuidíonn an grúpa seo le 

comhordú a dhéanamh ar phleanáil i leith éigeandáil agus ar ullmhacht ar fud an dá earnáil.  

Chomh maith leis sin, tá dhá fhoireann práinnfhreagartha ann, lena n-áirítear, na 

heagraíochtaí céanna, agus is féidir iad seo a thabhairt le chéile ar fhógra gearr chun 

bainistíocht a dhéanamh ar shaincheisteanna sonracha – ar nós ganntanas ó thaobh 

soláthairtí. Tá an Fhoireann Práinnfhreagartha Gáis faoi chathaoirleacht Líonraí Gáis 

Éireann agus tá an Fhoireann Práinnfhreagartha Leictreachais faoi chathaoirleacht 

EirGrid. 

 

Fíor 14 – Pleanáil éigeandála agus struchtúir freagartha gás nádúrtha agus leictreachais  

Bainistíocht Éigeandála maidir le Gás Nádúrtha  

Is iad an Fhoireann Práinnfhreagartha Gáis a thugann faoin bhfreagra oibríochta i leith 

éigeandáil gáis nádúrtha (m.sh. ganntanas sa soláthar gáis). 

Ullmhaíonn Líonraí Gáis Éireann an Plean Náisiúnta Éigeandála Gáis (ina ról mar 

Bhainisteoir Náisiúnta Éigeandála Gáis) arna cheadú ag an gCoimisiún um Rialáil Fóntais. 

Leagtar amach sa phlean róil agus freagrachtaí agus nósanna imeachta i gcás 

éigeandála. Áirítear sa phlean, bearta leis an tionchar ar ghiniúint leictreachais a 

íoslaghdú agus bearta lena chinntiú go bhfuil soláthairtí do chustaiméirí cosanta (lena n-

áirítear, custaiméirí baile) agus, chomh fada agus is féidir, custaiméirí eile nach bhfuil ar a 

gcumas tomhaltais gáis a aistriú chuig foinsí fuinnimh eile, cosanta i gcás éigeandála.  

Is iad na ceithre chéim in éigeandáil gás nádúrtha:  

Grúpa Pleanála Éigeandála 
Leictreachais agus Gáis

Cath: An Coimisiún um Rialáil 
Fóntais

An Fhoireann 
Práinnfhreagartha Gáis

Cath: Líonraí Gáis Éireann

An Fhoireann 
Práinnfhreagartha 

Leictreachais 

Cath: EirGrid

• Céim 1 – Éigeandáil Féideartha  

• Céim 2 – Éigeandáil Fógartha agus Sceitheadh Ualaigh 

• Céim 3 – Leithdháileadh agus Aonrú 

• Céim 4 – Athchóiriú 

Tá Comh-Nós Imeachta um Rialú Éigeandálaí i bhfeidhm ag Líonraí Gáis Éireann agus 

ag EirGrid. Leagtar amach sa nós imeachta seo an bealach ina n-oibreoidh an dá 

eagraíocht le chéile chun aistriú tráthúil ó ghiniúint chumhachta gásadhainte chuig breosla 

cultacha (ola go ginearálta) a éascú chun tionchar éigeandáil gáis ar an gcóras 

leictreachais a íoslaghdú.   

Tá Comhphrótacal do Sceitheadh Ualaigh i bhfeidhm ag Líonraí Gáis Éireann agus ag 

an Eangach Náisiúnta, a oibríonn an córas tarchurtha gáis sa Ríocht Aontaithe ag Pointe 

Idirnasctha Moffat in Éigeandálaí Soláthair Gáis. Leagtar amach sa phrótacal seo, i 

gcás ganntanas sa soláthar gás nádúrtha sa Riocht Aontaithe a bhféadfadh tionchar a 

bheith aige ar sholáthairtí in Éirinn, gurbh é an príomhphrionsabal a chuirfear i bhfeidhm 

ná prionsabal na comhréireachta. Déantar iarracht a chinntiú leis seo, i gcás cur isteach ar 

sholáthairtí gáis, gur ar bhonn comhréireachta a bheadh aon laghduithe ar fud na Ríochta 

Aontaithe agus na hÉireann.  

 

Bainistíocht Éigeandála Leictreachais  

Déanann EirGrid, agus iad ag oibriú go dlúth le Líonraí BSL, bainistíocht ar aon chur 

isteach ar an soláthar leictreachais in Éirinn.  

Tá líon leibhéil foláirimh ann is féidir le EirGrid a fhógairt ar an gcóras leictreachais: 

• Bíonn Staid Foláirimh ann nuair a d’fhéadfadh cailliúint féideartha 

gineadóra/idirnascaire aonair a bheith mar chúis le giniúint leictreachais nach bhfuil 

leordhóthanach chun freastal ar éileamh   

• Tarlaíonn Staid Éigeandála nuair atá baol ard ann nach mbeifear in ann freastal ar 

éileamh an chórais nó nuair a sháraítear teorainneacha oibríochta (ar nós voltas nó 

minicíocht)  

Tugann an Fhoireann Práinnfhreagartha Leictreachais faoin bhfreagra oibríochta i leith 

éigeandáil leictreachais, a bhreithnítear nuair a shroicheann an leibhéal foláirimh Staid 

Éigeandála. Ní mór a thabhairt ar aird, mar sin féin, i gcás go dtagann éigeandáil chun 

cinn go tapa, tá cumhachtaí agus próisis reachtúla i bhfeidhm ag EirGrid chun feidhmiú ar 

an toirt.  

I gcás staid éigeandála, d’fhéadfadh sé go mbeadh sé riachtanach d’ EirGrid soláthairtí 

leictreachais a laghdú nó an chumhacht a ghearradh amach ar roinnt tomhaltóirí. Tá 

nósanna mionsonraithe i bhfeidhm ag EirGrid, lena n-áirítear, próiseas maidir le hÉileamh 

Ciorraithe Éigeantach a thugann tosaíocht, sa chás gur féidir é, éileamh na dtomhaltóirí 

móra fuinnimh a laghdú, lena n-áirítear, iad siúd atá in ann feidhmiú ar ghineadóirí 

cúltaca.     

Tá na próisis agus na nósanna imeachta i bhfeidhm i gcás éigeandáil fuinnimh leagtha 

amach i gCuid 8 thíos.  

Chomh maith le cleachtais bhainistíochta éigeandála, tá freagracht ar an Roinn Comhshaoil, 

Aeráide agus Cumarsáide freisin as bainistíocht a dhéanamh ar rioscaí cibearshlándála. 

Bagairtí agus Struchtúir Cibearshlándála  

Tá an Lárionad Náisiúnta Cibearshlándála ó thús an chogaidh san Úcráin, ag comhroinnt 

fhaisnéise go gníomhach lena gcomheagraíochtaí Eorpacha agus tá sonraí tugtha acu 

freisin do chomh-chomhlachtaí na hearnála phríobháidigh agus poiblí maidir leis an 

tírdhreach lena mbaineann bagairt níos airde, rioscaí cibirionsaithe féideartha agus na 

bearta cosantacha nach mór a ghlacadh.   

Tugadh faoi mheasúnú riosca ar fud an Rialtais ar mhaithe le cibearshlándáil. Breithnítear 

an riosca ó thaobh na hÉireann de a bheith réasúnta íseal ach tá meánriosca ann do 

thionchair “den dara hord”. Léirítear san anailís cáis a d’fhoilsigh tionscnamh CyCLONe 

an AE i Márta 2022, rioscaí cibirionsaithe a bhféadfadh tionchar a bheith acu ar shlándáil 

fuinnimh na hÉireann. Ó thaobh cás amháin de, d’fhéadfadh na tionchair a theacht ó 

ionsaí ar oibritheoirí atá lonnaithe san Úcráin a bhfuil nasc digiteach acu le comhlachtaí 

Ballstáit an AE. Baineann cás eile le cibirionsaí in aghaidh oibritheoirí bonneagar 

ríthábhachtach AE atá ag cur tacaíochta ar fáil don Úcráin. Cé go bhfuil sé ar an gcás is 

mó a bhféadfadh tionchar a bheith aige ar fud an AE, ní mheastar go dtarlóidh sé faoi 

láthair. 

3.2 Struchtúir Eorpacha agus Idirnáisiúnta  

Tá líon grúpaí ag an Aontas Eorpach agus ag eagraíochtaí idirnáisiúnta, ar nós na 

Gníomhaireachta Idirnáisiúnta Fuinnimh a chuidíonn le faisnéis a chomhroinnt agus le 

freagraí i leith éigeandálaí fuinnimh a chomhordú. Áirítear orthu seo: 

• Bord Rialaithe na Gníomhaireachta Fuinnimh Idirnáisiúnta atá ábalta Cruinnithe 

Urghnácha a thionóil chun déileáil le cásanna de réir mar a thagann siad chun cinn 

(tionóladh cruinniú an 1 Márta agus an 1 Aibreán chun comhordú a dhéanamh ar 

scaoileadh stoic ola).  

• Tá Buan-Ghrúpa ar Cheisteanna Éigeandála na Gníomhaireachta Idirnáisiúnta 

Fuinnimh freagrach as gach uile ghné den ullmhacht ó thaobh éigeandáil ola agus as 

comhfhreagraí i leith cur isteach ar an soláthar.   

• Déanann Buan-Ghrúpa maidir leis an Margadh Ola na Gníomhaireachta 

Idirnáisiúnta Fuinnimh monatóireacht agus anailís ar fhorbairtí gearrthéarmacha agus 

meántéarmacha sa mhargadh idirnáisiúnta ola chun cuidiú le ballstáit freagairt go 

tapa agus go héifeachtach d’athruithe sa mhargadh.  

• Déanann Grúpa Comhordaithe Ola an Aontais Eorpaigh, a sholáthraíonn ardán 

chun faisnéis a mhalartú idir Ballstáit, iniúchadh ar shlándáil an tsoláthair ola agus 

déanann éascú ar chomhordú agus ar fheidhmiú bearta ábhartha.   

• Soláthraíonn Grúpa Comhordaithe Leictreachais an Aontais Eorpaigh ardán chun 

faisnéis a mhalartú idir Ballstáit, rialtóirí náisiúnta, an Ghníomhaireacht um 

Chomhoibriú Rialtóirí Fuinnimh an Aontais Eorpaigh, Oibritheoirí Chórais Tarcurtha 

na hEorpa agus an Choimisiúin Eorpaigh ar bheartas leictreachais. 

• Déanann Grúpa Comhordaithe Gáis an Aontais Eorpaigh, monatóireacht ar 

leordhóthanacht agus ar oiriúnacht na mbeart atá le glacadh chun slándáil an 

tsoláthair gáis ag leibhéil náisiúnta, réigiúnacha agus Aontais Eorpaigh a chinntiú 

agus éascaíonn comhordú bearta slándála soláthair i gcás éigeandáil san Aontas 

Eorpach nó éigeandáil réigiúnach. Áirítear ann, Ballstáit, rialtóirí náisiúnta, 

Gníomhaireacht um Chomhar idir Rialálaithe Fuinnimh an Aontais Eorpaigh, 

Oibritheoirí Chórais Tarcurtha Gáis na hEorpa agus an Coimisiún Eorpach. 

Bíonn oibritheoirí an chórais náisiúnta gáis agus leictreachais (Líonraí Gáis Éireann, EirGrid 

agus Líonraí BSL) rannpháirteach go díreach lena gcomheagraíochtaí sa Ríocht Aontaithe ó 

thaobh pleanáil do chás éigeandála.  

Maidir le gás nádúrtha, tá Grúpa Pleanála maidir le hÉigeandáil Gáis na Ríochta 

Aontaithe agus na hÉireann ag feidhmiú agus bíonn cruinnithe acu ar bhonn rialta.  

Áirítear sa ghrúpa, an Roinn Comhshaoil, Aeráide agus Cumarsáide, Roinn Straitéise Gnó, 

Fuinneamh agus Tionsclaíoch na Ríochta Aontaithe, Roinn Geilleagair Thuaisceart Éireann, 

chomh maith le rialtóirí agus oibritheoirí an chórais tarchurtha gáis ó Éirinn agus ón Ríocht 

Aontaithe.  

3.3 An Grúpa Éigeandála um Shlándáil Fuinnimh 

Ar mhaithe le cuidiú le forbairt agus feidhmiú an Chreata seo agus leis an obair ghaolmhar i 

gcomhthéacs tionchar an chogaidh san Úcráin ar an earnáil fuinnimh, tá Grúpa Éigeandála 

um Shlándáil Fuinnimh bunaithe.  

Tá an Grúpa Éigeandála um Shlándáil Fuinnimh faoi chathaoirleacht Ard-Rúnaí na Roinne 

Comhshaoil, Aeráide agus Cumarsáide:  

• an Ardbhainistíocht ón Roinn Comhshaoil, Aeráide agus Cumarsáide;  

• an Roinn Fiontar, Trádála agus Fostaíochta;  

• an Coimisiún um Rialáil Fóntais; 

• Líonraí Gáis Éireann; 

• EirGrid; 

• an Ghníomhaireacht Chúltaca Ola Náisiúnta; agus 

• Údarás Fuinnimh Inmharthana na hÉireann.  

Tá ionadaíocht á dhéanamh ar ranna, gníomhaireachtaí agus ar pháirtithe leasmhara ar 

fhoghrúpaí atá leagtha amach thíos. 

Is é ról an Ghrúpa Éigeandála um Shlándáil Fuinnimh:  

• Comhordú agus maoirseacht a dhéanamh agus comhairle a sholáthar don Aire 

Comhshaoil, Aeráide agus Cumarsáide maidir le forbairt, feidhmiú agus tabhairt 

cothrom le dáta an Chreata Slándála Fuinnimh Náisiúnta.  

• Na measúnuithe riosca náisiúnta agus idirnáisiúnta agus an tsainchomhairle is 

deireanaí a bhreithniú agus aon impleachtaí don fhreagra náisiúnta a mheas.  

• Forbairt bonneagar sonraí a stiúradh chum pleanáil agus cinneadh beartais fianaise 

bhunaithe a chumasú. Áirítear anseo, iniúchadh a dhéanamh ar thionchar an 

chogaidh san Úcráin ar shlándáil fuinnimh, ar infhaighteacht agus ar na praghsanna 

atá á íoc ag an tomhaltóir, go sonrach teaghlaigh agus gnólachtaí atá i mbaol ó 

thaobh tearcrochtain fuinnimh.  

• Forbairt córas cumarsáide éifeachtach a stiúradh agus maoirseacht a dhéanamh air, 

lena n-áirítear, straitéis chumarsáide a ullmhú.  

• Ráthaíocht a fháil agus a bhreithniú a dhéanamh go bhfuil na pleananna Náisiúnta 

agus Earnála cothrom le dáta agus á gcur i bhfeidhm, agus go bhfuil struchtúir, 

próiseas bainistíochta tionscadail agus an leibhéal acmhainní agus inniúlachtaí atá á 

gcur i bhfeidhm oiriúnach. 

Ar mhaithe le cuidiú lena ról, tá foghrúpaí bunaithe ag an ngrúpa chun díriú ar 

shaincheisteanna sonracha, lena n-áirítear:  

• slándáil an tsoláthair gáis agus leictreachais; 

• slándáil an tsoláthair ola;  

• sonraí agus samhaltú; 

• tionchair tomhaltóra;  

• úsáideoirí fuinnimh gnó;  

• freagra beartais; agus 

• cumarsáid. 

Níl athsholáthar á dhéanamh ag an nGrúpa Éigeandála um Shlándáil Fuinnimh ar 

fheidhmeanna reachtúla agus oibríochta comhlachtaí Stáit agus eagraíochtaí tionscal maidir 

le slándáil an tsoláthair fuinnimh, praghsanna fuinnimh, margadh, rialúchán, nó ar chúrsaí 

gaolmhara.  

4 Freagra Idirnáisiúnta agus Náisiúnta 

Leagtar amach sa chuid seo freagra beartais fuinnimh idirnáisiúnta i leith tionchair an 

chogaidh san Úcráin agus an bealach a bhfuil an freagra beartais náisiúnta á fhorbairt. 

4.1 An tAontas Eorpach 

Cinntí an Aontais Eorpaigh den 24-25 Márta 202223 ina: 

• leagtar amach go gcuirfidh an tAontas Eorpacha deireadh lena spleáchas ar 

allmhairithe gáis, ola agus guail chomh luath agus is féidir (mar atá leagtha 

amach i nDearbhú Versailles24) agus go ndéanfadh an tAontas Eorpach plean 

cuimsitheach agus uaillmhianach a fhorbairt, ar bhonn céimnithe, faoi dheireadh mhí 

na Bealtaine; 

• eisíodh cuireadh do Bhallstáit agus don Choimisiún Eorpach chun leanúint leis an 

úsáid is fearr is féidir a bhaint as an tSraith Straitéisí25 (féach thíos) lena n-

áirítear, creat géarchéime sealadach nua maidir le Státchabhair;    

• cuireadh de chúram ar an gComhairle agus ar an gCoimisiún Eorpach roghanna 

gearrthéarmacha a bhreithniú i gcumarsáid REPowerEU an Choimisiúin 

Eorpaigh26 (féach thíos) agus conas a dhéanfadh siad praghsanna gáis a laghdú 

agus aghaidh a thabhairt ar éifeacht ghabhála na margaí leictreachais;   

• iarradh ar an gCoimisiún Eorpach moltaí a chur faoi bhráid a thabharfaidh 

aghaidh go héifeachtach ar an fhadhb a ghabhann le praghsanna iomarcacha 

leictreachais agus cothabháil a dhéanamh ag an am céanna ar ionracas an 

Mhargaidh Aonair a, cothabháil a dhéanamh ar dhreasachtaí don aistriú glas, 

slándáil an tsoláthair a chaomhnú, agus costais buiséadacha díréireacha a 

sheachaint; 

• cuireadh de chúram ar an gComhairle iniúchadh a dhéanamh ar thograí an 

Choimisiúin Eorpaigh maidir le beartas stórála gáis an AE agus leasa na 

mBallstát á dtógáil san áireamh ag a bhfuil acmhainneacht shuntasach stórála agus 

 
23 https://www.consilium.europa.eu/media/55082/2022-03-2425-euco-conclusions-en.pdf  

24 https://www.consilium.europa.eu/media/54773/20220311-versailles-declaration-en.pdf  

25 https://eur-lex.europa.eu/legal-content/EN/TXT/PDF/?uri=CELEX:52021DC0660&from=EN  

26https://eur-lex.europa.eu/resource.html?uri=cellar:71767319-9f0a-11ec-83e1-
01aa75ed71a1.0001.02/DOC_1&format=PDF  

https://www.consilium.europa.eu/media/55082/2022-03-2425-euco-conclusions-en.pdf
https://www.consilium.europa.eu/media/54773/20220311-versailles-declaration-en.pdf
https://eur-lex.europa.eu/legal-content/EN/TXT/PDF/?uri=CELEX:52021DC0660&from=EN
https://eur-lex.europa.eu/resource.html?uri=cellar:71767319-9f0a-11ec-83e1-01aa75ed71a1.0001.02/DOC_1&format=PDF
https://eur-lex.europa.eu/resource.html?uri=cellar:71767319-9f0a-11ec-83e1-01aa75ed71a1.0001.02/DOC_1&format=PDF

aghaidh á thabhairt orthu ar mhaithe le cothromaíocht a chinntiú agus maidir leis an 

ngeimhreadh atá romhainn déanfaidh an Coimisiún ar bhonn práinne:   

▪ meicníochtaí riachtanacha dlúthpháirtíochta agus cúitimh a chruthú;   

▪ oibriú le chéile ar chomhcheannach deonacha gás, gás nádúrtha leachtach 

agus hidrigin; 

▪ idirnasc gáis agus leictreachais a chríochnú agus a fheabhsú ar fud an Aontais 

Eorpaigh; agus  

▪ oibriú chun slándáil soláthairtí do gach Ballstát a chinntiú.  

• An Coimisiún Eorpach le haon tionscnamh atá riachtanach a thabhairt san 

áireamh faoin mhí na Bealtaine 2022, ag tógáil na dtuarascálacha deiridh ACER27 

agus ESMA28 san áireamh freisin chun margadh leictreachais inmheánach atá láidir 

agus nasctha le chéile agus margadh carbóin atá ag feidhmiú go maith a chinntiú. 

Sraith Straitéisí Eorpacha  

I mí Deireadh Fómhair 2021, d’fhoilsigh an Coimisiún Eorpach “Ag dul i ngleic le 

praghsanna fuinnimh atá ag ardú: sraith feidhmeanna gnímh agus tacaíochta” (an 

tSraith Straitéisí). Is éard atá mar chuspóir leis an tSraith Straitéisí cuidiú le Ballstáit 

tacaíocht a thabhairt do thomhaltóirí agus don tionscal.  

Leagtar amach sa tSraith Straitéisí an bealach inar féidir le Ballstáit: 

• íocaíochtaí sóisialta a dhéanamh leo siúd is mó atá i mbaol chun cuidiú leo chun 

a gcuid billí fuinnimh a íoc (is féidir a mhaoiniú faoi ioncam Chóras Trádála 

Astaíochtaí an AE)    

• cosaintí a chuir i bhfeidhm chun díscor ón eangach fuinnimh a sheachaint nó 

iarchur íocaíochtaí billí a údarú ar bhonn sealadach   

• díolmhú sealadach nó ráta laghdaithe cánach do theaghlaigh atá i mbaol ó 

thearcrochtain fuinnimh leictreachais, gás nádúrtha, gual agus breoslaí 

soladacha faoin Treoir maidir le Cánachas Fuinnimh  

• bearta a ghlacadh chun cuidiú leis na tomhaltóirí fuinnimh go léir, ar nós 

tacaíocht dhíreach a thabhairt do thomhaltas íosta sainithe in aghaidh an 

teaghlaigh nó in aghaidh an áitritheora   

 
27 An Ghníomhaireacht um Chomhar idir Rialálaithe Fuinnimh (ACER) 

28 An tÚdarás Eorpach um Urrúis agus Margaí (ESMA) 

• bearta tacaíochta spriocdhírithe a ghlacadh chun cuidiú le tionscail iad féin a 

chur in oiriúint  

• tacú le cumasú tomhaltóra, faisnéis agus roghanna a sholáthar do thomhaltóirí 

maidir leis an mbealach inar féidir leo a bheith rannpháirteach sa mhargadh 

fuinnimh, mar shampla, aistriú soláthróirí atá tapa agus éasca  

• treisiú breise a dhéanamh ar ról na dtomhaltóirí sa mhargadh fuinnimh, trína 

gcumasú le soláthróirí a aistriú, comhairle a fháil conas tomhaltas agus billí 

fuinnimh a laghdú, a gcuid leictreachais féin a ghiniúint agus a bheith 

rannpháirteach i bpobail fuinnimh  

Leagtar raon gníomhartha amach sa tSraith Straitéisí freisin a bheadh á nglacadh ag an 

gCoimisiún Eorpach chun slándáil an tsoláthair a fheabhsú agus chun cuidiú le 

praghsanna a laghdú (ar nós buntáiste féideartha agus dearadh comhsholáthar 

deonach stoic gáis ag Ballstáit a fhiosrú). 

Moltar sa tSraith Straitéisí gur chóir do Bhallstáit cur le hinfheistíochtaí i bhfuinneamh 

in-athnuaite, athchóirithe agus éifeachtúlacht fuinnimh agus luas a ghéarú faoi 

cheantanna foinsí in-athnuaite agus iad a cheadú.    

Ar mhaithe le tacaíocht a thabhairt do Bhallstáit ó thaobh roghanna a fheidhmiú faoin tSraith 

Straitéisí, d’fhoilsigh an Coimisiún Eorpach Creat Géarchéime Sealadach do bhearta 

Státchabhair chun tacú leis an ngeilleagar, tar éis ionsaí na Rúise ar an Úcráin.29 Cuirfidh sé 

seo ar chumas Ballstáit úsáid a bhaint as an tsolúbthacht a bhí á thuar faoi rialacha 

Státchabhair chun dul i ngleic leis an gcás nach bhfacthas a leithéid riamh roimhe seo, agus 

cothromú pháirc na himeartha sa Mhargadh Aonair a chosaint. 

Ní mór a thabhairt a thabhairt ar aird go bhfuiltear tar éis líon de na bearta atá leagtha 

amach sa tSraith Straitéisí a thabhairt isteach cheana féin sa tír seo, lena n-áirítear, 

íocaíochtaí sóisialta méadaithe trí liúntas breosla, tacaíocht dhíreach do thomhaltóirí 

leictreachais baile trí chreidmheas leictreachais de €200 a sholáthar, laghdú a dhéanamh ar 

tháillí iompair phoiblí, dleachtanna máil a laghdú agus tacaíochtaí a chur ar fáil don earnáil 

tarlaithe bóthair.   

Tá siad seo sa bhreis ar bhearta atá i bhfeidhm cheana féin, lena n-áirítear, cosaintí le 

díscor a sheachaint agus cumarsáid maidir le soláthróirí a aistriú.  

 
29 https://eur-lex.europa.eu/legal-content/EN/TXT/PDF/?uri=CELEX:52022XC0324(10)&from=EN 

 

https://eur-lex.europa.eu/legal-content/EN/TXT/PDF/?uri=CELEX:52022XC0324(10)&from=EN

REPowerEU (fuinneamh atá níos inacmhainne, níos sláine agus níos inbhuanaithe don 

Eoraip) 

I Márta na bliana 2022, d’fhoilsigh an Coimisiún Eorpach REPowerEU – Comhghníomh 

Eorpach d’fuinneamh atá níos inacmhainne, níos sláine agus níos inbhuanaithe don 

Eoraip.  

Tugtar breac-chuntas ar shraith bearta sa phlean, lena n-áirítear: 

• Tionchar praghsanna miondíola atá ard a mhaolú agus tacú le comhlachtaí atá 

nochta go mór  

• Ullmhú don chéad gheimhreadh eile trína cinntiú go mbíonn gás stóráilte 

leordhóthanach ar fáil   

Dhírítear sa phlean freisin ar dheireadh a chur leis an spleáchas ar bhreoslaí iontaise na 

Rúise laistigh den AE trí dhá philéar:  

• Éagsúlú a dhéanamh ar sholáthairtí gáis, trí ghas nádúrtha ard-leachtach agus 

allmhairithe píblíne ó sholáthróirí nach soláthróirí Rúiseacha iad, agus méideanna 

níos mó de tháirgeadh agus d’allmhairithe bithmheatáin agus hidrigin in-athnuaite;    

• Dlús a chur leis an laghdú ar úsáid breosla iontaise inár dtithe, foirgnimh, 

tionscal, córais fuinnimh trí éifeachtúlacht fuinnimh a threisiú, cur le foinsí in-

athnuaite agus le leictriúchán agus aghaidh a thabhairt ar scrogall bonneagair.  

D’fhoilsigh an Coimisiún Eorpacha freisin, tar éis den REPowerEU a bheith foilsithe: 

• togra reachtach ina n-áirítear íosmhéid 80% de leibhéal oibleagáide stórála gáis don 

gheimhreadh seo chugainn chun slándáil an tsoláthair fuinnimh a chinntiú, ag ardú 

de 90% sna blianta ina dhiaidh sin; agus 

• cumarsáid maidir le slándáil an tsoláthair agus praghsanna inacmhainne fuinnimh, 

lena n-áirítear, roghanna do bhearta ar an toirt agus ullmhú don gheimhreadh seo 

chugainn.   

Áirítear ar roghanna féideartha atá aitheanta i gcumarsáid an Aontais Eorpaigh:  

• idirghabhálacha ag leibhéal miondíola – m.sh. tacaíocht dhíreach do thomhaltóirí trí 

dhearbháin, lacáistí cánacha nó trí shamhail comhbhailitheora (nuair a cheannaíonn 

aonán Státrialaithe leictreachas ar an margadh agus a chuireann ar fáil an 

leictreachas sin do chatagóirí tomhaltóirí áirithe – go díreach nó trí sholáthróirí – ag 

praghsanna atá faoi phraghsanna reatha an mhargaidh);  

• idirghabháil mórdhíola ar phraghas breosla do ghineadóirí iontaise; 

• idirghabháil mórdhíola trí agus an chaidhp phraghais a thabhairt isteach sa 

mhargadh mórdhíola leictreachais (áit a mbeadh cúiteamh airgeadais riachtanach 

chun an difríocht idir praghas an mhargaidh do leictreachas ginte agus an chaidhp 

réamhbhunaithe a chlúdach);  

• idirghabháil rialála ar an margadh leictreachais: chun aischuir imreoirí áirithe 

margaidh a theorannú;   

• teorainneacha praghais do thrádáil gáis san AE (atá ag brath ar uasphraghas ar fud 

an AE a shainmhíniú lenar féidir gás a thrádáil idir oibritheoirí i ngach Ballstát AE); 

agus 

• méid agus praghas idirbheartaithe le soláthróirí idirnáisiúnta (a d’éileodh comhchur 

chuige ag leibhéal Eorpach).  

4.2 An Ghníomhaireacht Idirnáisiúnta Fuinnimh 

Soláthraíonn an Ghníomhaireacht Idirnáisiúnta Fuinnimh, a bhfuil Éire ar cheann de 31 

ballstát, comhairle chun cuidiú le beartais chuí a fhorbairt. Maidir leis sin, tá dhá phlean 

foilsithe ag an ngníomhaireacht chun cuidiú le ballstáit a chur ar an eolas le linn dóibh a 

bheith ag iarraidh spleáchas ar allmhairithe ola, gáis agus guail ón Rúis a laghdú. 

Is iad an dá phlean:  

• Plean 10-bPointe chun Úsáid Ola a Ghearradh Siar30 

• Plean 10-bPointe chun Spleáchas an Aontais Eorpaigh ar Ghás Nádúrtha na Rúise a 

laghdú31 

Tá forléargas ar an dá phlean, atá ag cur faisnéis ar fáil ó thaobh forbairt a dhéanamh ar 

fhreagra na hÉireann ar thionchair an chogaidh san Úcráin ar an gcóras fuinnimh, taispeánta 

thíos.  

Plean 10-bPointe na Gníomhaireachta Idirnáisiúnta Fuinnimh chun Gearradh Siar 
a Dhéanamh ar Úsáid Ola  

1 Teorainneacha luais ar mhórbhealaí a laghdú 10 km/h ar a laghad  

2 Oibriú ón mbaile suas go trí lá sa tseachtain sa chás gur féidir   

 
30 https://www.iea.org/reports/a-10-point-plan-to-cut-oil-use  

31 https://www.iea.org/reports/a-10-point-plan-to-reduce-the-european-unions-reliance-on-russian-
natural-gas 

https://www.iea.org/reports/a-10-point-plan-to-cut-oil-use
https://www.iea.org/reports/a-10-point-plan-to-reduce-the-european-unions-reliance-on-russian-natural-gas
https://www.iea.org/reports/a-10-point-plan-to-reduce-the-european-unions-reliance-on-russian-natural-gas

Plean 10-bPointe na Gníomhaireachta Idirnáisiúnta Fuinnimh chun Gearradh Siar 
a Dhéanamh ar Úsáid Ola  

3 Domhnaí Saor ó Charranna i gcathracha móra  

4 
Úsáid iompar poiblí níos saoire a úsáid agus micrea-ghluaisteacht, siúlóid agus 
rothaíocht a spreagadh  

5 
Rochtain ar mhalairt iompair seachas an carr príobháideach ar bhóithre i 
gcathracha móra  

6 
Cur le comhroinnt carranna agus cleachtais a chur in oiriúint chun úsáid breosla 
a laghdú   

7 Tiomáint éifeachtach do thrucail lastais agus do sheachadadh seirbhíse   

8 
Úsáid a bhaint ar thraenacha ardluais agus traenacha oíche in ionad eitleáin sa 
chás gur féidir é sin a dhéanamh  

9 Aerthaisteal gnó a sheachaint sa chás go mbíonn fáil ar roghanna malartacha  

10 
Treisiú a dhéanamh ar ghlacadh le feithiclí leictreacha agus le feithiclí eile atá 
níos éifeachtúla 

Fíor 15 – Plean 10-bPointe chun Gearradh Siar a Dhéanamh ar Úsáid Ola (Foinse: An 

Ghníomhaireacht Idirnáisiúnta Fuinnimh) 

Plean 10-bPointe na Gníomhaireachta Idirnáisiúnta Fuinnimh chun Spleáchas an 
Aontais Eorpaigh ar Ghás Nádúrtha na Rúise a laghdú  

1 Gan aon chonarthaí nua a dhéanamh leis an Rúis ó thaobh soláthar gáis  

2 Soláthairtí gáis ó fhoinsí malartacha a chur in áit soláthairtí Gáis ón Rúis  

3 Oibleagáid maidir le stóráil gáis íseal chun teacht aniar an mhargaidh a fheabhsú  

4 Luas a chur faoi imlonnú tionscadail nua gaoithe agus grianteasa  

5 
Giniúint ó fhoinsí íseal-astaíochtaí seolta atá ann cheana féin ar nós 
bithfhuinneamh agus fuinneamh núicléach a uasmhéadú  

6 
Bearta gearrthéarmacha a achtú chun cosaint a thabhairt do thomhaltóirí atá i 
mbaol ó thaobh tearcrochtain fuinnimh mar gheall ar phraghsanna arda   

7 Luas a chur faoi theaschaidéil a chuir in áit coirí gáis 

8 
Luas a chur faoi fheabhsúcháin ar éifeachtúlacht fuinnimh i bhfoirgnimh agus i 
dtionscail  

9 Oiriúnú sealadach teirmeastat ag tomhaltóirí a spreagadh 

10 
Borradh a chur faoi iarrachtaí chun éagsúlú agus dícharbónú a dhéanamh ar 
sholúbthacht fhoinsí an chórais cumhachta   

Fíor 16 – Plean 10-bPointe chun Spleáchas an Aontais Eorpaigh ar Ghás Nádúrtha na Rúise a 

laghdú (Foinse: An Ghníomhaireacht Idirnáisiúnta Fuinnimh) 

4.3 Freagra na hÉireann 

Tá struchtúir maidir le freagra na hÉireann ar thionchair an chogaidh san Úcráin ar an 

gcóras fuinnimh bunaithe ar chur chuige an Aontais Eorpaigh, atá ag díriú ar dheireadh a 

chur leis an spleáchas ar allmhairithe gáis, ola agus guail na Rúise chomh luath agus is 

féidir, agus iarracht á dhéanamh ag an am céanna slándáil an tsoláthair fuinnimh a chinntiú 

agus tomhaltóirí agus gnólachtaí a chosaint. 

Tá an struchtúr leagtha amach níos mionsonraithe thíos, agus tá gach aon cheann de na trí 

phríomhthéama mar fhócas ar chodanna ina dhiaidh sin. Cé go bhfuil roinnt de na freagraí 

nua, is bearta atá ann cheana féin iad an chuid eile a bhfuil aghaidh á thabhairt orthu le níos 

mó práinne; mar shampla, cur le clár uaillmhianach bearta chun aistriú ó bhreoslaí iontaise 

mar atá leagtha amach sa Phlean Gníomhaithe ar son na hAeráide,32 agus ag teacht le 

cuspóirí aeráide náisiúnta, AE agus idirnáisiúnta.   

Áirítear sa fhreagra náisiúnta, bearta a gcuirfear tús leo láithreach agus a mbeidh tionchair 

ag gabháil leo thar thréimhsí éagsúla.  Tá príomhthéamaí fhreagra na hÉireann leagtha 

amach thíos.  

An Struchtúr a ghabhann le Freagra na hÉireann  

• Téama 1: Ag bainistiú an tionchair ar thomhaltóirí agus ar ghnólachtaí  

An tionchar ar thomhaltóirí agus ar ghnólachtaí a bhainistiú le fócas faoi leith ar thomhaltóirí 

cónaitheacha atá leochaileach go gearrthéarmach ó thaobh airgeadas de 

• Téama 2: Slándáil an tsoláthair a chinntiú sa ghearrthéarma  

Slándáil an tsoláthair ola, gáis agus guail a chinntiú le fócas faoi leith ar an tréimhse suas 

chomh fada le agus an geimhreadh atá romhainn san áireamh  

• Téama 3: An spleáchas ar bhreoslaí iontais allmhairithe a laghdú i 

gcomhthéacs deireadh a chur le hallmhairithe fuinnimh ón Rúis ar fud an AE   

Éileamh ar bhreoslaí iontaise de réir earnála a laghdú (le fócas ar an ngearrthéarma agus ar 

an meántéarma): 

• Teas 

 
32 https://assets.gov.ie/203558/f06a924b-4773-4829-ba59-b0feec978e40.pdf  

https://assets.gov.ie/203558/f06a924b-4773-4829-ba59-b0feec978e40.pdf

• Iompar 

• Leictreachas 

Foinsí in-athnuaite a chuir in áit breoslaí iontaise (le fócas ar an meántéarma agus ar an 

fhadtéarma)   

Éagsúlú a dhéanamh ar sholáthairtí breoslaí iontaise atá fanta (le fócas ar an ngearrthéarma 

agus ar an meántéarma) 

5 Téama 1: Ag Bainistiú an Tionchair ar 

Thomhaltóirí agus ar Ghnólachtaí  

Ó thaobh na ndaoine siúd atá ag maireachtáil le, nó atá í mbaol ó thearcrochtain fuinnimh, tá 

praghsanna fuinnimh atá ag ardú ag cur brú ar a n-ábaltacht chun fuinneamh 

leordhóthanach a rochtain chun freastal ar a riachtanais, de réir mar a thagann ardú ar a 

gcion ioncaim chun freastal ar na riachtanais fuinnimh seo.  Cruthaíonn praghsanna 

fuinnimh atá ag ardú deacrachtaí indíreacha do ghnólachtaí – go háirithe, dóibh siúd a bhfuil 

fuinneamh mar chion ard dá gcuid costais, ar nós na hearnála tarlaithe 

5.1 Bearta Rialtais go dtí seo 

Tá líon bearta curtha i bhfeidhm ag an Rialtas chun aghaidh a thabhairt ar chostas fuinnimh 

atá ag ardú, lena n-áirítear:  

• Cuir Buiséad 2022 le Buiséad 2021, trí ardú €5 a chur ar ráta seachtainiúil an Liúntais 

Breosla go €33 sa tseachtain ionas go n-íocfar €914 le teaghlaigh incháilithe le linn 

an gheimhridh. Íocadh cnapshuim bhreise de €125 le 370,000 teaghlach lár mhí 

Mhárta 2022.  

• Tar éis achtú na reachtaíochta i dtús an Mhárta go tús an Aibreáin, beidh Sochair 

Éigeandála Chostais Leictreachais de €200 (CBL san áireamh), íocaíocht 

creidmheasa isteach ina gcuntas atá i gceist anseo a bheidh á fháil ag na custaiméirí 

cónaitheacha leictreachais go léir. Meastar go gcosnóidh an beart seo thart ar €400 

milliún. 

• Áirítear leis an Scéim Aisfheistithe Náisiúnta, bearta sonracha chun tacú le teaghlaigh 

chun gníomhartha a ghlacadh ar mhaithe le laghdú a dhéanamh ar bhillí fuinnimh, lena 

n-áirítear, suas go 80% maoiniú deontas do bhearta ísealchostais, ardtionchair, ar 

nós insliú áiléir.  

• I Márta, chomhaontaigh an Rialtas beart €320 milliún chun dleachtanna máil a laghdú 

go sealadach ar pheitreal, díosal agus ar ola agus gás, a chuir laghdú máil 20 cent 

in aghaidh an lítir ar pheitreal agus 15 in aghaidh an lítir ar díosal go deireadh mí 

Lúnasa. 

• I Márta, d’fhógair an Rialtas íocaíocht €100 sa tseachtain d’fheithiclí earraí troma a 

mhairfidh ar feadh ocht seachtaine, chun cuidiú leis an earnáil tarlaithe déileáil le 

praghsanna atá ag ardú. 

Tá bearta breise atá á gcur i bhfeidhm mionsonraithe thíos i gCuid 5.4. 

5.2 Tacaíochtaí do Thomhaltóirí 

Dóibh siúd a d’fhéadfadh a bheith ag brath na bochtaineachta cheana féin nó i mbaol ón 

mbochtaineacht, ciallaíonn praghsanna ardaithe leictreachais agus gáis nach bhfuil ar a 

gcumas a gcuid tithe a théamh go leordhóthanach agus d’fheadfadh siad a bheith faoi réir 

ag fiacha mar gheall ar bhillí fuinnimh. Sa chás go stopann tomhaltóir le teagmháil a 

dhéanamh lena soláthróir fuinnimh, tá baol ann go ndéanfar iad a dhíscor ar deireadh. Fiú 

d’fhéadfadh siad iad féin a dhíscor agus d’fhéadfadh iarmhairtí tromchúiseacha a bheith aige 

sin ar a shláinte agus ar a bhfolláine.   

Déantar cur síos air seo go minic mar thearcrochtain fuinnimh, atá faoi thionchar ag an 

ioncam atá á shaothrú ag duine, ag éifeachtúlacht fuinnimh ina dtithe cónaithe agus an 

costas an méid fuinnimh a mbaineann siad úsáid as ag baile. Sa bhliain 2020, mheas an 

ESRI go bhfuil 17.5% de theaghlaigh in Éirinn i mbaol ó thearcrochtain fuinnimh.   

Tá an baol ann, sa chás nach n-íocann tomhaltóir an bille, go ndéanfaidh iad a dhíscor tar 

éis tréimhse rannpháirtíochta lena soláthróir. Tá an líon díscor íseal sa bhliain 2022 i 

gcomparáid le blianta roimhe seo.  I mí Feabhra 2022, bhí 111 díscor leictreachais ann agus 

24 díscor gáis mar thoradh ar chuntais nár íocadh.  

Sna blianta 2020/2021, thug an Coimisiún um Rialáil Fóntais moratorium isteach maidir le 

díscor. Mar sin féin, le linn an ama sin, fuair siad amach gur tháinig ardú ar an leibhéal 

fiacha agus go bhféadfadh úsáid an moratorium ar feadh tamall fada gníomhú in aghaidh 

leasa tomhaltóirí atá i mbaol ó thearcrochtain fuinnimh. 

Tá raon cosaintí sóisialta agus tomhaltóra ann cheana féin chun tacú le daoine atá sa chás 

seo. Ar deireadh, is táscaire atá sa leibhéal díscor custaiméirí leictreachais agus gáis ar na 

tionchair atá ag na harduithe ar phraghsanna.  

Is í seo an chúis go bhfuil sé ríthábhachtach go mbeidh raon idirghabhálacha ar fáil, ó 

moratorium bliantúil don gheimhreadh maidir le díscor do chách chomh fada le meicníochtaí 

chun díscoir a sheachaint nó daoine a chosaint in aghaidh riosca áirithe.  Tá raon cosaintí i 

bhfeidhm do thomhaltóirí ag na margaí leictreachais agus gáis, atá faoi mhaoirseacht an 

Choimisiúin um Rialáil Fóntais: 

• Mar atá leagtha amach sa Lámhleabhar Soláthróra Leictreachais agus Gáis33 tá 

cosaintí speisialta i bhfeidhm do chustaiméirí a bhreithnítear a bheith leochaileach (ar 

 
33 CRU21111b-Electricity-and-Gas-Suppliers-Handbook-Review-Decision-Paper-2021.pdf 

https://www.cru.ie/wp-content/uploads/2021/09/CRU21111b-Electricity-and-Gas-Suppliers-Handbook-Review-Decision-Paper-2021.pdf

nós iad siúd a dteastaíonn trealamh leighis leictreachais ríthábhachtach uathu ar 

bhonn laethúil), go háirithe maidir le díscor ach maidir le billí freisin.  

• Bíonn moratorium ann maidir le gach díscor leictreachais agus gáis gach aon 

bhliain le linn míonna an gheimhridh ó thús mhí na Nollag go tús Eanáir 

• Tá nósanna imeachta foirmiúla ann chun díscor a sheachaint, faoin gCód 

Rannpháirtíochta Fuinnimh deonach, ní dhéanfaidh soláthróirí custaiméir atá i mbun 

rannpháirtíochta leo a dhíscor.   

Chomh maith leis sin, tá bearta cosanta sóisialta seo a leanas ar fáil:  

• Is ionann an Liúntas Breosla agus íocaíocht de €33 in aghaidh na seachtaine ar 

feadh 28 seachtain (iomlán de €924 do bhliain iomlán) ó Dheireadh Fómhair go 

hAibreán, atá ag tacú le thart ar 400,000 teaghlach sa bhliain 2022, ag costas 

measta de €366 milliún sa bhliain 2022. Is é atá mar chuspóir leis an íocaíocht seo 

cúnamh a thabhairt do theaghlaigh lena gcostais fuinnimh. Is ionann an liúntas agus 

ranníocaíocht i leith costais fuinnimh an teaghlaigh. Níl sé i gceist na costais seo a 

íoc go hiomlán. Ní íoctar ach liúntas amháin in aghaidh an teaghlaigh. Íocadh 

cnapshuim bhreise de €125 le gach teaghlach a raibh íocaíocht Liúntas Breosla á 

fháil acu. Cosnóidh an cnapshuim bhreise seo €49 milliún sa bhliain 2022.  

• Cuimsíonn an Pacáiste Sochair Teaghlaigh an liúntas leictreachais nó gáis agus 

ceadúnas teilifíse saor in aisce. Sa bhliain 2022, ba €203 milliún an costas measta 

den ghné gáis agus leictreachais den phacáiste agus rachaidh sé chun tairbhe do 

bhreis agus 479,000 teaghlach. Íoctar an ghné gáis agus leictreachais ag ráta de €35 

in aghaidh na míosa, ar feadh dhá mhí dhéag (12) na bliana.  

• Íoctar an Liúntas Maireachtála Aonair le daoine in aois 66 bliain agus os a chionn, 

atá ina gcónaí leo féin agus atá ag fáil pinsean stáit agus íocaíochtaí leasa 

shóisialaigh eile. Rinneadh soláthar i mBuiséad 2022 d’ardú de €3 in aghaidh na 

seachtaine ar an Liúntas Maireachtála Aonair ó €19 go €22 in aghaidh na seachtaine 

le héifeacht ó Eanáir 2022. Is €36 milliún an costas measta don Liúntas Maireachtála 

Aonair don bhliain 2022. Meastar freisin go mbeidh 230,000 faighteoir ag fáil na 

híocaíochta seo sa bhliain 2021. Léirítear i Suirbhé ar Choinníollacha Ioncaim agus 

Caiteachais (SILC) an CSO gur dóigh go mbeidh níos mó baol ann go mbeidh siad 

siúd atá in aois 65 bliain agus os a chionn faoi réir ag bochtaineacht agus díothacht 

ar bhonn seasta má tá siad ina gcónaí leo féin  

Tá uasghrádaithe éifeachtúlachta fuinnimh saor in aisce á sholáthar ag an Rialtas freisin trí 

scéimeanna Údarás Fuinnimh Inmharthana na hÉireann agus trí chlár aisfheistithe 

Tithíochta Sóisialta. Déanfaidh feabhas a chur ar éifeachtúlacht fuinnimh sa bhaile laghdú 

buan ar riachtanais fuinnimh réadmhaoine.  Is féidir leis sin cúnamh a thabhairt le teaghlach 

a chosaint ó arduithe ar chostais fuinnimh amach anseo nó ó laghduithe ar ioncam. Ón 

mbliain 2000, tá uasghrádú déanta ag os cionn 146,000 teaghlach trí scéimeanna 

uasghrádaithe fuinnimh saor in aisce an SEAI. Tá an spáráil fuinnimh a bhaintear amach 

buan agus leanann le buntáiste a chur ar fáil do na teaghlaigh seo. I mbliana caithfear 58% 

(€203 milliún) de bhuiséad aisfheistithe iomlán an Rialtais de €352 milliún ar thacaíochtaí 

aisfheistithe tearcrochtain fuinnimh tiomanta agus ar aisfheistithe údaráis áitiúil.  

Leagtar amach sa Phlean Aisfheistithe Náisiúnta, a foilsíodh mar chuid den Phlean 

Gníomhaithe ar Son na hAeráide 2021, an bealach ina ndéanfaidh an Rialtas ár spriocanna 

aisfheistithe a sheachadadh. Tá an Plean deartha le haghaidh a thabhairt ar bhacainní i leith 

aisfheistithe ar fud ceithre phríomhphiléar:  treallús a chur faoi éileamh agus faoi 

ghníomhaíocht; airgeadas agus maoiniú; an slabhra soláthair, scileanna agus caighdeáin; 

agus rialachas. Beidh an leithdháileadh airgeadais foriomlán d’aisfheistiú cónaitheach thart 

ar €8 billiún don bhliain 2030. 

Ar chéim thábhachtach ó thaobh seachadadh a dhéanamh ar an bPlean Aisfheistithe 

Náisiúnta, bhí ceadú an Rialtais do phacáiste tacaíochtaí chun cúrsaí a dhéanamh níos 

éasca agus níos inacmhainne d’úinéirí tí chun tabhairt faoi uasghrádaithe fuinnimh ag baile, 

ar mhaithe le tithe cónaithe níos teo, níos folláine agus níos compordaí agus billí fuinnimh 

níos ísle.  

Cuireann an Scéim um Fhuinneamh Níos Fearr, Tithe níos Teo atá á riaradh ag an SEAI 

uasghrádaithe fuinnimh saor in aisce ar fáil d’úinéir tí incháilithe i dteaghlaigh ar ioncam 

íseal atá i mbaol níos mó ó thearcrochtain fuinnimh.  Ó cuireadh tús leis an scéim sa bhliain 

2000, thacaigh an scéim le os cionn 146,000 uasghrádú saor in aisce. Sa bhliain 2021, 

tháinig ardú suntasach go €17,100 ar mheánchostas bearta éifeachtúlachta fuinnimh a 

cuireadh ar fáil in aghaidh gach teach cónaithe.  

Áiríodh sa phacáiste bearta aisfheistithe le déanaí a d’fhógair an Rialtas, tiomantas chun 

díriú ar an réadmhaoin is measa trí thosaíocht a thabhairt do thithe a tógadh agus a áitíodh 

roimh an mbliain 1993 a bhfuil Rátáil Fuinnimh an Fhoirgnimh (BER) E, F nó G réamhoibre 

acu faoin Scéim do Thithe níos Teo. Tá na tithe seo níos costasaí le téamh agus mar sin, is 

dóigh go mbeidh muintir an tí i mbaol ó thaobh tearcrochtain fuinnimh de. 

Tacóidh leithdháileadh buiséid na bliana seo de €109 milliún (beagnach trí huaire olltoradh 

na bliana 2021) leis an ardú sa líon aisfheistithe tithe saor in aisce ó mheán de 177 in 

aghaidh na míosa sa bhliain 2021 go 400 in aghaidh na míosa don bhliain seo.  

Faoin gclár aisfheistithe do thithíocht sóisialta cuireadh os cionn 75,000 teach cónaithe atá 

in úinéireacht an údaráis áitiúil faoi leibhéal éigin d’oibreacha éifeachtúlachta fuinnimh ón 

mbliain 2013. Tá sé mar aidhm leis an gClár Aisfheistihe Éifeachtúlachta Fuinnimh do 

Thithíocht Sóisialta atá i bhfeidhm ón mbliain 2021 aisfheistiú a dhéanamh ar thithe údaráis 

áitiúil go Rátáil Fuinnimh an Fhoirgnimh (BER) de B2 nó an costas coibhéiseach is fearr. 

Táthar ag súil go ndéanfar aisfheistiú ar 36,500 teach atá in úinéireacht an údaráis áitiúil 

faoin gclár seo chomh fada chun cinn leis an mbliain 2030. Cuireadh buiséad de €85m ar fáil 

don chlár sa bhliain 2022.  

Mar fhreagra ar chostais fuinnimh atá ag ardú, tá rátaí deontais nua tugtha isteach a 

chlúdóidh thart ar 80% de ghnáthchostas insliú áiléir agus ballaí. Is bearta uasghrádaithe iad 

seo atá éifeachtach ó thaobh costais de agus is féidir iad a chuir i bhfeidhm i mbliana; go 

tapa agus ar scála. Is €300 in aghaidh na bliana an gnáth-spáráil ó thaobh costais ó insliú 

cuasbhalla ar bhille téamh baile.  

 

5.3 Gnólachtaí 

I dtéarmaí idirghabhálacha beartais sonracha, tá ranna Rialtais ag dul i gcomhairle le 

príomhchomhpháirtithe leasmhara ar bhearta sonracha a d’fhéadfaí a bhreithniú chun cúrsaí 

a fheabhsú do ghnólachtaí ó thaobh dúshláin gearrthéarmacha go meántéarmacha.   

Tá an Roinn Fiontar, Trádála agus Fostaíochta i mbun stiúrtha ar chomhairliúcháin le 

gnólachtaí agus leis an tionscal chun foghlaim faoina tionchair shuntasacha ar ghnó in 

Éirinn, agus éisteacht leis na húdair imní agus leis na tuairimí atá acu maidir leis na huirlisí is 

cuí agus is éifeachtaí do ghnímh beartais.    

Sheol an Coimisiún Eorpach Creat Sealadach Géarchéime do Státchabhair do ghnólachtaí 

atá faoin tionchar ag ionradh na Rúise ar an Úcráin. Osclaíonn sé seo an bealach do 

Bhallstáit chun breithniú a dhéanamh ar na hionstraimí sonracha a d’fhéadfadh a bheith 

riachtanach sa ghearrthéarma ar mhaithe le cúnamh airgeadais a thabhairt do ghnólachtaí 

atá leochaileach ó thaobh airgeadais de ach atá inmharthana, chun tionchair throma na 

géarchéime reatha a shárú, maidir le leachtacht go háirithe, agus ullmhú a dhéanamh chun 

freastal ar a riachtanais infheistíochta agus aistrithe fadtéarmacha. Mar chuid den Chreat 

Sealadach Géarchéime do Státchabhair, d’fhéadfaí rochtain ar iasachtaí agus deontais 

ísealchostais a chur ar fáil ar mhaithe le freastal ar riachtanais leachtachta agus éascú a 

dhéanamh ar an infheistíocht riachtanach.  

Measann an SEAI go bhfuil spáráil costais fuinnimh idir 20-30% indéanta ag gnólachtaí trí 

athrú iompraíochta agus tá raon de shraith feidhmeanna, cás-staidéir agus scéimeanna 

comhairleacha, airgeadais agus deontais atá ar fáil ag an SEAI do ghnólachtaí.  Spreagtar 

na fiontair go léir leis an tSraith Straitéisí Aeráide do Ghnólachtaí,34 a úsáid, agus tús a chur 

leis an aistriú chuig lorg carbóin íseal. Cuireann an tSraith Straitéisí tuiscint ar lorg carbóin 

reatha fiontair chun cinn agus cuireann faisnéis ar fáil maidir leis na hacmhainní Stáit atá ar 

fáil chun astaíochtaí a laghdú agus éifeachtúlacht fuinnimh níos fearr a bhaint amach.  

Tá maoiniú do chúnamh teicniúil agus comhairleach ar fáil anois do ghnólachtaí ó thaobh 

tionscadail éifeachtúlachta fuinnimh trí na hOifigí Fiontair Áitiúil agus trí Fhiontraíocht 

Éireann, maoiniú a théann ó €1,800 go €5,000. Ba chóir d’fhiontar breithniú a dhéanamh ar 

bhorradh a chur faoi dhícharbónú a gcuid próisis agus leas a bhaint as tacaíochtaí 

éifeachtúlachta fuinnimh reatha an SEAI, lena n-áirítear, clár Barr Feabhais i 

nDearadh Éifeachtúlacht Fuinnimh (EXEED) (a chuireann deontais suas go dtí €1 milliún ar 

fáil do thionscadail éifeachtúlachta fuinnimh). Rinneadh €10 milliún bhreise a leithdháileadh 

don Roinn Fiontar, Trádála agus Fostaíochta i mBuiséad 2022 ón gCiste um Athrú Aeráide 

chun tacú le gnólachtaí borradh a chur faoina gcuid pleananna maidir leis an dícharbónú. 

Sa ghearrthéarma, beidh gnólachtaí ag lorg comharthaí agus deimhniú go bhfuiltear ag dul i 

ngleic ar bhealach straitéiseach agus i gcomhair le húdaráis ar fud an AE agus na Ríochta 

Aontaithe go háirithe, maidir leis bunacmhainneacht agus saincheisteanna ó thaobh slándáil 

an tsoláthair. Soláthróidh an Rialtas treoir shoiléir agus phraiticiúil d’úsáideoirí gnó maidir le 

bealaí chun cur an méid is fearr is féidir lena gcuid éifeachtúlachta fuinnimh agus cuideoidh 

leo ar an mbealach sin bainistíocht a dhéanamh ar na leibhéil foriomlána éilimh ar fud ár 

líonraí fuinnimh.  

Faoin bPlean Gníomhaithe ar son na hAeráide, tá gnólachtaí agus tionscail Éireannacha ag 

tabhairt faoi phlean uaillmhianach gnímh cheana féin chun aistriú ó bhreoslaí iontaise, 

éileamh fuinnimh a laghdú agus a gcuid oibríochtaí a dhéanamh níos éifeachtúla agus níos 

inbhuanaithe.  Bhí cur chuige straitéiseach, meántéarmach agus fadtéarmach i leith leagan 

amach agus infheistíocht gnó i gceist leis seo agus beidh gá anois le borradh a chur faoin 

sórt sin infheistíochta mar go bhféadfadh sé seo aghaidh a thabhairt freisin ar spleáchas 

coibhneasta na hÉireann ar fhuinneamh allmhairithe agus é sin á dhéanamh, ár dtodhchaí 

fuinnimh a chinntiú. Tabharfaidh leathadh amach pacáiste an Chiste Teacht Aniar agus 

Téarnamh Náisiúnta na Roinne Fiontar, Trádála agus Fostaíocht agus a cuid 

gníomhaireachtaí (an IDA agus Fiontraíocht Éireann) chun dícharbónú a dhéanamh ar 

 
34 https://www.climatetoolkit4business.gov.ie/  

https://www.climatetoolkit4business.gov.ie/

earnáil na fiontraíochta, aghaidh ar an tábhacht a bhaineann le dícharbónú ar fud na 

ngnólachtaí go léir agus aimseoidh gníomh luathaithe ar shábháil costais agus ar laghdú 

féideartha astaíochtaí.    

5.4 Bearta Breise do Thomhaltóirí agus do Ghnólachtaí  

Chomh maith leis na bearta atá i bhfeidhm cheana féin, mar atá leagtha amach thuas, tá 

tacaíochtaí breise do thomhaltóirí agus do ghnólachtaí á dtabhairt isteach ag an Rialtas.  

Tá laghdú déanta ar an dleacht máil san earnáil iompair (20 cent in aghaidh an lítir ar 

pheitreal agus 15 cent in aghaidh an lítir ar díosal) go dtí deireadh mhí Lúnasa. Cuirfear 

síneadh leis an mbeart seo go dtí Buiséad mhí Deireadh Fómhair.  

Freagra 1: Leanúint leis an laghdú ar an dleacht máil ar pheitreal, 

díosal, ola agus gás marcáilte go dtí Buiséad mhí Deireadh Fómhair 

2022 

• Faoi stiúir na Roinne Airgeadais  

• Lena chur i bhfeidhm: Ráithe 2 2022 

Tabharfar isteach laghdú sealadach ar cháin bhreisluacha (CBL) sna hearnálacha 

leictreachais agus gás nádúrtha. Déanfaidh sé seo laghdú ar an CBL ar bhillí leictreachais 

agus gáis ó 13.5% go 9% a chiallóidh laghdú ar chostas billí leictreachais agus gás 

nádúrtha. 

Freagra 2: Déanfar CBL a laghdú ó 13.5% go 9% ar bhillí gáis agus 

leictreachais ó thús mhí na Bealtaine go deireadh mhí Deireadh 

Fómhair  

• Faoi stiúir na Roinne Airgeadais  

• Lena chur i bhfeidhm: Ráithe 2 2022 

Chuimsigh Liúntas Breosla do gheimhreadh 2021/22 íocaíocht de €28 do choicís agus tar 

éis an ardaithe i mBuiséad 2022, íocaíocht de €33 in aghaidh na seachtaine ar feadh 26 

seachtaine. Rinneadh íocaíocht bhreise de €125 le faighteoirí freisin i Márta 2022.  

Ar mhaithe le tuilleadh tacaíochta a thabhairt do na teaghlaigh is mó atá i mbaol ó thaobh 

tearcrochtain fuinnimh, déanfar íocaíocht bhreise le faighteoirí go léir an Liúntais Breosla.  

Freagra 3: Déanfar íocaíocht bhreise de €100 le lucht faighte go léir 

an Liúntais Breosla  

• Faoi stiúir: na Roinne Coimirce Sóisialaí  

• Lena chur i bhfeidhm: Ráithe 2 2022 

Tá gá le hiniúchadh a dhéanamh ar na tiománaithe go léir atá taobh thiar de na costais 

fuinnimh laistigh den mhargadh atá ag ardú. Breithneofar, in athbhreithniú ar phraghsanna 

fuinnimh, atá le tabhairt chun críche agus le cur i bhfeidhm roimh gheimhreadh 2022/23, 

comhpháirteanna éagsúla costais fuinnimh (lena n-áirítear, muirir líonra), agus déanfar an 

bealach ina bhféadfaidh iad seo a laghdú a mheas. Áirítear anseo, coigeartú go nialas a 

dhéanamh ar thobhach Oibleagáide Seirbhíse Poiblí (PSO).  

Freagra 4: Laghdú go nialas a dhéanamh ar thobhach Oibleagáide 

Seirbhíse Poiblí go Deireadh Fómhair 2022 agus athbhreithniú a 

dhéanamh ar na tiománaithe praghais atá taobh thiar de bhillí 

leictreachais agus gáis nádúrtha (lena n-áirítear, costais líonra) 

chun maolú a dhéanamh ar arduithe costais do thomhaltóirí agus 

do ghnólachtaí sa ghearrthéarma  

• Faoi stiúir an Choimisiúin um Rialáil Fóntais   

• Lena chur i bhfeidhm: Ráithe 3 2022 

Cuirfear tús láithreacht le feachtas nua cumarsáide ar fud na tíre chun tomhaltas fuinnimh a 

laghdú. Áirítear san fheachtas, comhairle agus tacaíocht maidir leis an mbealach inar féidir 

le tomhaltóirí agus gnólachtaí fuinneamh a spáráil agus na gníomhartha is féidir leo a 

ghlacadh chun éifeachtúlacht fuinnimh a fheabhsú agus airgead a shábháil. Tacóidh an 

feachtas le teaghlaigh agus le gnólachtaí ó thaobh a gcuid billí fuinnimh a laghdú, cuirfidh 

feabhas ar shlándáil fuinneamh na hÉireann agus cuirfear borradh faoi chumas na hÉireann 

a cuid uaillmhianta aeráide a sheachadadh.  

Beidh leagan amach na dtacaíochtaí atá ar fáil ar fud an Rialtais mar phríomhpháirt den 

fheachtas; go háirithe, tabharfar aghaidh san fheachtas ar na freagraí thíos a bhaineann le 

tomhaltóirí atá i mbaol ó thaobh tearcrochtain fuinnimh de.  

Freagra 5: Clár cumarsáide a thabhairt isteach a chuirfidh eolas ar 

fáil do thomhaltóirí agus do ghnólachtaí maidir leis na gníomhartha 

is féidir leo a ghlacadh chun éileamh fuinnimh a laghdú, an bealach 

inar féidir leo billí fuinnimh a laghdú agus cé na tacaíochtaí atá ar 

fáil dóibh  

• Faoi stiúir na Roinne Comhshaoil, Aeráide agus Cumarsáide agus an SEAI 

• Lena chur i bhfeidhm: Ráithe 2 2022 

Ar mhaithe le tomhaltóirí a bhreithnítear a bheith leochaileach a chosaint (ar nós iad siúd atá 

i ngéarghá le trealamh leighis ríthábhachtach ar bhonn laethúil) agus iad siúd atá i mbaol ó 

thaobh tearcrochtain fuinnimh de (m.sh. nach bhfuil ar a gcumas a gcuid tithe féin a théamh) 

ó chostas fuinnimh atá ag ardú, déanfaidh an Coimisiún um Rialáil Fóntais forbairt ar 

phacáiste bearta tacaíochta agus cosanta custaiméara agus cuirfear an pacáiste sin i 

bhfeidhm roimh thús an gheimhridh atá romhainn.  



49 

 

Freagra 6: Pacáiste bearta a chur i bhfeidhm chun cosaintí a 

fheabhsú do chustaiméirí atá leochaileacht ó thaobh airgeadais de 

agus do chustaiméirí atá i bhfiacha, lena n-áirítear:    

• Pleananna íocaíochta/aisíocaíochta fiacha atá níos soláimhsithe a chinntiú trí 

shíneadh a chur le ham aisíoctha  

• Íocaíocht/aisíocaíocht fiacha atá níos soláimhsithe a chinntiú do chustaiméirí 

atá ar mhéadair réamhíocaíochta mar gheall ar chruatan airgeadais  

• Cosaint a fheabhsú do chustaiméirí atá ar mhéadair réamhíocaíochta mar 

gheall ar chruatan airgeadais  

• A chinntiú go mbíonn custaiméirí atá i bhfiacha ar phlean 

méadraithe/íocaíochta atá oiriúnach dóibh  

• A chinntiú go n-aithníonn soláthróirí go réamhghníomhach custaiméirí atá i 

bhfiacha nár chóir a bheith ar mhéadair réamhíocaíochta agus cuidiú leo le 

roghanna eile a aimsiú  

• Cur an méid is fearr is féidir le rannpháirtíocht NGOanna trína chinntiú go n-

aithníonn gach soláthróir teagmhálacha sonracha chun tacú le custaiméirí atá i 

bhfiacha  

• Feabhas a chur ar chosaint ó dhíscor do gach custaiméir baile  

• Feasacht níos fearr agus glacadh le nósanna imeachta a chur chun cinn chun 

déileáil le custaiméirí atá/nó atá i mbaol óna bheith i bhfiacha fuinnimh  

• Cosaintí do chustaiméirí leochaileacha a fheabhsú  

o Faoi stiúir an Choimisiúin um Rialáil Fuinnimh  

o Lena chur i bhfeidhm: Ráithe 3 2022 

D’fhéadfadh sé nach mbeadh tomhaltóirí nach mbíonn rannpháirteach go gníomhach lena 

soláthróirí nó nach n-aistríonn chuig soláthróirí eile ar an taraif is oiriúnaí nó d’fhéadfadh sé 

nach bhfuil lascaine atá ar fáil á fháil acusan (m.sh. tiomantas a thabhairt fanacht le 

soláthróir ar feadh tréimhse socraithe). Tá sé tábhachtach tacaíocht a thabhairt do 

chustaiméirí atá ann cheana féin chun rochtain a thabhairt dóibh ar rátaí atá iomaíoch.  

Freagra 7: Tacú le custaiméirí atá ann cheana féin chun ráta 

iomaíoch a aimsiú dá riachtanais fuinnimh   

• Faoi stiúir an Choimisiúin um Rialáil Fuinnimh 

• Lena chur i bhfeidhm: Ráithe 3 2022 

Tá custaiméirí ann a bhreithnítear mar chustaiméirí leochaileacha (cuir i gcás, iad siúd atá 

ag brath ar threalamh leighis leictreachais ina gcuid tithe) agus d’fhéadfadh sé nach mbeadh 

an deis chéanna acu a n-éileamh a laghdú. Bunófar scéim shonrach do na custaiméirí seo 

chun tacú leo painéil fótavoltach gréine (PV) a fháil.  

Freagra 8: Scéim spriocdhírithe a thabhairt isteach chun painéil PV 

a shuiteáil do chustaiméirí/teaghlaigh leochaileacha le buiséad de 

€20m 

• Faoi stiúir an SEAI 

• Lena chur i bhfeidhm: Ráithe 2 2022 

Chomh maith leis na bearta atá leagtha amach thuas, tá líon bearta féideartha leagtha 

amach ag an gCoimisiún Eorpach faoina dtionscnamh REPowerEU. Éilíonn roinnt acu seo 

chur chuige comhordaithe ag leibhéal Eorpach, ar nós:  

• caidhp phraghais a thabhairt isteach don mhargadh mórdhíola leictreachais;  

• teorainneacha praghais do thrádáil gáis san AE;  

• méid agus praghas idirbheartaithe le soláthróirí idirnáisiúnta.   

D’fhéadfadh an cumas a bheith ag idirghabhálacha den sórt sin costais fuinnimh a laghdú do 

thomhaltóirí, cé go bhféadfadh siad féin freisin a bheith ina dtiománaithe praghais, agus dá 

bhrí sin, ní mór iad a mheas go cúramach.  

Freagra 9: Oibriú leis an gCoimisiún Eorpach agus le Ballstáit eile 

chun moltaí beartais a bhfuil breac-chuntas tugtha ina leith faoin 

REPowerEU atá deartha chun cuidiú le tomhaltóirí agus le 

gnólachtaí déileáil le costais fuinnimh atá ag dul i méid, a mheas  

• Faoi stiúir an Choimisiúin um Rialáil Fuinnimh agus an Roinn Comhshaoil, Aeráide 

agus Cumarsáide   

• Lena chur i bhfeidhm: Ráithe 3 2022 

Tá líon tacaíochtaí curtha i bhfeidhm, a bhfuil breac-chuntas tugtha ina leith thuas, chun 

cuidiú le tomhaltóirí agus le gnólachtaí chun freastal ar chostais fuinnimh atá ag ardú.  

Áirítear ar bhearta breise a d’fhéadfaí a mheas, tacaíochtaí spriocdhírithe (ar nós an 

ardaithe ar an Liúntas Breosla a cuireadh i bhfeidhm do gheimhreadh 2021/22), tacaíochtaí 

spriocdhírithe do theaghlaigh atá i mbaol ó thearcrochtain fuinnimh, nó tacaíochtaí níos 

ginearálta (ar nós laghdú ar an dleacht máil. ar a bhfuil ceangal ama, agus a cuireadh i 

bhfeidhm do bhreoslaí iompair). Ba chóir leanúint le breithniú a dhéanamh ar bhearta den 

sórt sin ar bhonn leanúnach chun tionchar an chogaidh san Úcráin ar phraghsanna fuinnimh 

a thógáil san áireamh. Ní mór na hacmhainní atá ar fáil a bhreithniú maidir le haon bhearta 

den sórt sin, an tréimhse ama ar chóir iad a chuir i bhfeidhm, tionchar dáileacháin ar 

thomhaltóirí agus an costas a bhaineann le freagairt don ghéarchéim dhaonnúil a bhfuil an 

cogadh san Úcráin mar chúis léi.   

Freagra 10: Leanfaidh an Rialtas ag scrúdú tacaíochtaí do 

thomhaltóirí agus do ghnólachtaí, lena n-airítear, bearta cánachais, 

fóirdheontais agus tacaíochtaí leasa  

• Faoi stiúir na Roinne Comhshaoil, Aeráide agus Cumarsáide, na Roinne Airgeadais, 

na Roinne Fiontar, Trádála agus Fostaíochta, na Roinne Coimirce Sóisialaí agus na 

Roinne Iompair  

• Lena chur i bhfeidhm: Leanúnach 

6 Téama 2: Slándáil an tSoláthair sa Ghearrthéarma 

a Chinntiú  

Cuirfidh an freagra sa chuid seo a leanas feabhas ar shlándáil an tsoláthair sa mheántéarma 

agus san fhadtéarma. Tá gá ann le slándáil soláthairtí fuinnimh a chinntiú sa ghearrthéarma 

– go háirithe, suas chomh fada le agus an geimhreadh seo chugainn san áireamh.  

6.1 Athbhreithniú ar Phleananna Éigeandála  

Tá athbhreithniú a dhéanamh ar na pleananna, próisis agus nósanna imeachta atá leagtha 

amach i gcuid 3 agus tá tástáil á dhéanamh orthu chun a chinntiú go bhfuil siad oiriúnach do 

thionchair an chogaidh san Úcráin.  

Cé go bhfuil tionchar suntasach ann ó thaobh praghais cheana féin agus leibhéal cur isteach 

le brath ó thaobh roinnt soláthairtí, meastar go mbeadh sé stuama iniúchadh a dhéanamh ar 

líon cásanna breise, lena n-áirítear:  

• leanúint leis na praghsanna ola agus gás nádúrtha idirnáisiúnta atá ardaithe;  

• laghdú teoranta ar sholáthairtí ola agus/nó gás nádúrtha in Éirinn i gcomhar le 

leanúint leis na praghsanna ola agus gás nádúrtha idirnáisiúnta atá ardaithe; 

• laghdú suntasach sna soláthairtí ola agus/nó gás nádúrtha chun na hÉireann i 

gcomhar le leanúint leis na praghsanna ola agus gás nádúrtha idirnáisiúnta atá 

ardaithe; agus 

• cur isteach suntasach ar an soláthar san earnáil leictreachais tráth nach mbíonn ar 

chumas giniúint leictreachais freastal ar éileamh. 

Freagra 11: Athbhreithniú agus tástáil a dhéanamh ar phleananna 

agus ar nósanna imeachta éigeandála ola, gás nádúrtha agus 

leictreachas i gcásanna lena mbaineann déine atá ag éirí níos 

measa i gcomhthéacs an chogaidh san Úcráin agus tionchair an 

chogaidh sin   

• Faoi stiúir: 

▪ Na Gníomhaireachta Cúltaca Ola Náisiúnta agus na Roinne Comhshaoil, Aeráide 
agus Cumarsáide (Ola) 

▪ An Choimisiúin um Rialáil Fóntais agus Líonraí Gáis Éireann (Gás) 

▪ An Choimisiúin um Rialáil Fóntais agus EirGrid (Leictreachas) 

▪ Lena chur i bhfeidhm: Ráithe 2 2022 

6.2 Soláthar Ola 

Oibríonn an Roinn Comhshaoil, Aeráide agus Cumarsáide agus an Ghníomhaireacht 

Cúltaca Ola Náisiúnta go dlúth leis an earnáil soláthar ola chun pleanáil agus ullmhú a 

dhéanamh do shaincheisteanna maidir le soláthar ola.  

Chumasaigh, ó thús an chogaidh san Úcráin, na línte cumarsáide a bhí ann cheana féin le 

rannpháirtíocht thráthúil leis an tionscal, trína gcomhlacht ionadaíochta (Breoslaí d’Éirinn) 

agus leantar le cruinnithe ar bhonn rialta a thionóil. Rinneadh samhail éigeandála bailithe 

sonraí na Gníomhaireachta Cúltaca Ola Náisiúnta (a Samhail Freagartha Éigeandála) a 

ghníomhachtú, a chinntigh gur bailíodh sonraí maidir leis an slabhra soláthair ón tionscal ar 

bhonn laethúil. 

Déantar measúnuithe atá cothrom le dáta, agus úsáid á bhaint as na sonraí seo, maidir le 

haon bhagairt a bhíonn ann don soláthar ola sa ghearrthéarma agus san fhadtéarma. 

Feidhmíonn an córas soláthar ola in Éirinn ar chóras ordaithe mí chun tosaigh agus tá 

monatóireacht dhlúth á dhéanamh ag an Roinn Comhshaoil, Aeráide agus Cumarsáide agus 

ag an nGníomhaireacht Cúltaca Ola Náisiúnta ar staid an tsoláthair do gach mí atá romhainn 

amach.  

Tá an Rúis mar sholáthróir suntasach ó thaobh ola chun na hEorpa de, agus cé nach bhfuil 

ann ach líon teoranta smachtbhannaí ann maidir leis an soláthar ola go dtí seo (ar nós 

pleananna na Ríochta Aontaithe deireadh a chur le hallmhairithe ola ón Rúis), tá cinneadh 

déanta ag go leor comhlachtaí gan ola a cheannach ón Rúis.  Tá sé seo, in éineacht leis na 

srianta atá ann cheana féin maidir le hacmhainneacht mínphróiseála Eorpach, ag cur as do 

na slabhraí soláthair agus tá tionchar aige ar an soláthar ola – go háirithe díosal – chun na 

hÉireann.  

Faightear tuarascálacha maidir leis an margadh ar bhonn rialta in Éirinn, mar bhallstát den 

Ghníomhaireacht Idirnáisiúnta Fuinnimh. Freastalaíonn an Roinn Comhshaoil, Aeráide agus 

Cumarsáide agus an Ghníomhaireacht Cúltaca Ola Náisiúnta Éireann ar chruinnithe rialta 

freisin den Ghníomhaireacht Idirnáisiúnta Fuinnimh agus de Ghrúpa Comhordaithe Ola an 

AE.  Cinntíonn sé seo tuiscint mhaith ar fhorbairtí idirnáisiúnta.  

De réir mar a chuirtear as do sholáthairtí ola, leanfaidh an Roinn Comhshaoil, Aeráide agus 

Cumarsáide agus an Ghníomhaireacht Cúltaca Ola Náisiúnta Éireann ar aghaidh ag obair 

leis an tionscal chun monatóireacht a dhéanamh ar an gcás, agus, más cuí, measfar 

scaoileadh stoic ola straitéiseacha.   

D’fhéadfaí scaoileadh stoic a dhéanamh i gcomhar le ballstáit eile na Gníomhaireachta 

Idirnáisiúnta Fuinnimh mar a tharla an 1 Márta agus an 1 Aibreán.  

Freagra 12: Leanúint ar aghaidh ag obair go dlúth le tionscal na 

hola chun monatóireacht a dhéanamh ar sholáthairtí ola in Éirinn ar 

bhonn leanúnach agus an gá le stoic straitéiseacha ola a 

scaoileadh ar an margadh a choinneáil faoi athbhreithniú  

• Faoi stiúir na Gníomhaireachta Cúltaca Ola Náisiúnta agus na Roinne Comhshaoil, 

Aeráide agus Cumarsáide   

• Lena chur i bhfeidhm: Leanúnach 

6.3 Soláthar Gáis Nádúrtha  

Ní raibh aon laghdú ná cur isteach ar leanúnachas an tsoláthair gás nádúrtha chun na 

hÉireann go dtí seo mar gheall ar an gcogadh san Úcráin.  Mar sin féin, tá Líonraí Gáis 

Éireann i mbun monatóireachta ar an gcás ar bhonn leanúnach.  

Níl aon stóráil do ghás nádúrtha in Éirinn agus táthar ag brath ar an Ríocht Aontaithe maidir 

le thart ar 75% dár riachtanais ó thaobh gás nádúrtha. Mar thoradh air sin, tá an leibhéal 

stórála do ghás nádúrtha san AE agus sa Ríocht Aontaithe agus an creat faoina 

gcomhoibríonn na tíortha sin, ríthábhachtach chun slándáil leanúnach soláthairtí gáis 

nádúrtha a chinntiú don gheimhreadh atá romhainn.   

Freagra 13: A chinntiú go ndéantar athbhreithniú ar chreataí do 

chomhoibriú ó thaobh soláthairtí gáis nádúrtha chun na hÉireann 

agus go dtugtar cothrom le dáta iad de réir mar is gá i 

gcomhthéacs margadh gáis an AE agus moltaí reachtúla maidir le 

slándáil an tsoláthair    

• Faoi stiúir na Roinne Comhshaoil, Aeráide agus Cumarsáide   

• Lena chur i bhfeidhm: Ráithe 3 2022 

6.4 Soláthar Leictreachais 

Ní raibh aon tionchar ag an gcogadh san Úcráin ar leanúnachas an tsoláthair leictreachais 

do thomhaltóirí in Éirinn go dtí seo. Mar sin féin, tá monatóireacht a dhéanamh ag EirGrid ar 

an gcás ar bhonn leanúnach.  

Tá sé de chumas ag aon chur isteach ar sholáthairtí gáis nádúrtha nó ola cur isteach ar 

ghiniúint an tsoláthair leictreachais – go háirithe le linn amanna a mbíonn éileamh ard ar 

leictreachas agus giniúint íseal ó thaobh na gaoithe.  Beidh na stáisiúin chumhachta 

gásadhainte go léir in ann feidhmiú agus ola á húsáid mar bhreosla tánaisteach a chuireann 

leibhéal teacht aniar ar fáil ó laghdú i soláthairtí gáis nádúrtha.  Tá soláthairtí breoslaí 

tánaisteacha á gcoinneáil ag gineadóirí chun tréimhsí réasúnta gearr ama a chlúdach chun 

na críche seo. Tá sé tábhachtach, dá bhrí sin, go gcuirtear fócas sonrach ar a chinntiú go 

mbíonn an oiread teacht aniar agus is féidir sa soláthar leictreachais i leith aon chur isteach 

ar sholáthairtí gáis nádúrtha.   

Freagra 14: An córas leictreachais a ullmhú agus pleanáil a 

dhéanamh do chur isteach féideartha ar sholáthairtí gáis nádúrtha 

agus bainistíocht a dhéanamh ar thionchair féideartha ar 

thomhaltóirí leictreachais deiridh   

• Faoi stiúir an Choimisiúin um Rialáil Fóntais agus EirGrid 

• Lena chur i bhfeidhm: Ráithe 2 2022 

Roimh an gcogadh san Úcráin, bhí dúshláin ann do shlándáil an tsoláthair fuinnimh in Éirinn 

– go háirithe, slándáil an tsoláthair leictreachais. Ní mór ardú suntasach a dhéanamh ar an 

leibhéal acmhainneachta maidir le giniúint seolta leictreachais sna blianta atá romhainn ar 

mhaithe le freastal go muiníneach ar an éileamh leictreachais a bhfuiltear ag súil leis. Tá clár 

oibre á bhainistiú ag an gCoimisiún um Rialáil Fóntais, ar a bhfuil freagracht reachtúil ó 

thaobh slándáil an tsoláthair leictreachais a chinntiú, chun aghaidh a thabhairt ar an dúshlán 

seo35. Tá EirGrid agus an Roinn Comhshaoil, Aeráide agus Cumarsáide ag obair go dlúth 

leis an gCoimisiún um Rialáil Fóntais chun an clár oibre seo a chuir i bhfeidhm.  Tá béim 

curtha ag an gcogadh san Úcráin agus an fhéidearthacht ó thaobh srianta ar sholáthar ar an 

ngá chun an obair seo a chur chun cinn mar thosaíocht ar bhonn práinne.   

Freagra 15: An clár oibre atá leagtha amach ag an gCoimisiún um 

Rialáil Fóntais a chur i bhfeidhm mar thosaíocht chun slándáil an 

tsoláthair leictreachais a chinntiú  

• Faoi stiúir an Choimisiúin um Rialáil Fóntais  

• Lena chur i bhfeidhm: Leanúnach  

 
35 https://www.cru.ie/wp-content/uploads/2021/09/CRU21115-Security-of-Electricity-Supply-
%E2%80%93-Programme-of-Actions.pdf 

https://www.cru.ie/wp-content/uploads/2021/09/CRU21115-Security-of-Electricity-Supply-%E2%80%93-Programme-of-Actions.pdf
https://www.cru.ie/wp-content/uploads/2021/09/CRU21115-Security-of-Electricity-Supply-%E2%80%93-Programme-of-Actions.pdf

7 Téama 3: Ag Laghdú ár Spleáchas ar Bhreoslaí 

Iontaise Allmhairithe  

Mar a leagtar amach i gconclúidí ón gComhairle Eorpach i Márta 2022,36 tá an tAontas 

Eorpach tiomanta deireadh a chur lena spleáchas ar allmhairithe gáis, ola agus guail chomh 

luath agus is féidir. Ó shin, tá cosc curtha ar allmhairiú guail ón Rúis. 

Cé go bhfuiltear ag brath ar allmhairithe in Éirinn chun 70% dár riachtanais fuinnimh a chur 

ar fáil, is sciar réasúnta teoranta de na hallmhairithe seo a thagann go díreach ón Rúis. Sa 

bhliain 2020, níor allmhairíodh ach 6% den ola a úsáideadh in Éirinn go díreach ón Rúis37. 

Cé nár allmhairíodh aon ghás nádúrtha go díreach, áiríonn soláthairtí gás nádúrtha ón 

Ríocht Aontaithe agus soláthairtí ola a mínphróiseáladh i dtíortha eile, fuinneamh a tháinig 

ón Rúis an chéad lá riamh. Tá, dá bhrí sin, spleáchas indíreach ar fhuinneamh na Rúise.  

Chomh maith leis sin, de réir mar atá tíortha Eorpacha eile ag tabhairt droim láimhe d’fhoinsí 

fuinnimh Rúiseacha, d’fhéadfadh sé go mbeadh soláthairtí chun na hÉireann á gcur ar 

mhalairt slí chuig na tíortha seo, rud a chiallódh go mbeadh brú ar sholáthairtí fuinnimh na 

hÉireann. 

Leagtar amach sa chuid seo an bealach ina bhfuil deireadh a chur lenár spleáchas ar 

allmhairithe gáis, ola agus ghual na Rúise in Éirinn chomh luath agus is féidir. Tá sé dírithe 

ar thrí réimse oibre:  

• Éileamh ar bhreoslaí iontaise a laghdú, lena ndéanfaí iarracht an t-éileamh 

foriomlán ar ola, gás nádúrtha agus gual in Éirinn a laghdú. Is féidir é sin a 

dhéanamh trí bhearta laghdaithe éilimh (ar nós iompar poiblí a úsáid in áit a bheith 

ag tiomáint), nó bearta éifeachtúlachta fuinnimh (ar nós aisfheistiú foirgnimh). Tá 

breithniú a dhéanamh ar an éileamh ar bhreoslaí iontaise a laghdú á bhreithniú ag na 

hearnálacha teas, iompair agus leictreachais.  

• Foinsí in-athnuaite a chur in áit breoslaí iontaise, lena ndéanfaí iarracht úsáid 

gáis, ola agus guail in Éirinn a laghdú trí fhoinsí in-athnuaite a chur ina n-áit, ar nós 

fuinneamh gréine nó bithfhuinneamh.    

 
36 https://www.consilium.europa.eu/media/55082/2022-03-2425-euco-conclusions-en.pdf  

37 Eurostat, 2020 

https://www.consilium.europa.eu/media/55082/2022-03-2425-euco-conclusions-en.pdf

• Éagsúlú a dhéanamh ar sholáthairtí breosla iontaise, lena ndéantar iarracht 

soláthairtí ó fhoinsí eile a chur in áit aon soláthairtí gáis, ola agus guail ón Rúis (go 

díreach nó go hindíreach).  

7.1 Éileamh ar Bhreoslaí Iontaise a Laghdú  

Tá breithniú á dhéanamh ar fud na n-earnálacha teasa, iompair agus leictreachais ar an 

éileamh ar bhreoslaí iontaise a laghdú.  

7.1.1 Teas 

Baintear úsáid as níos mó fuinnimh san earnáil teasa in Éirinn (44% den úsáid iomlán 

fuinnimh38) ná mar a bhaintear le haghaidh iompar nó le haghaidh leictreachas. 

Áirítear raon bearta sa Phlean Gníomhaithe ar son na hAeráide chun aghaidh a thabhairt ar 

úsáid chórais teasa breosla iontaise i bhfoirgnimh. Déantar iniúchadh sa Staidéar Náisiúnta 

Teasa ar an mbealach ina bhféadfaí an sprioc glan astaíochtaí a bhaint amach faoin mbliain 

2050 san earnáil teasa. Aithnítear sa Staidéar an gá le húsáid níos fearr a bhaint as 

leictriúchán (lena n-áirítear, teaschaidéil a úsáid) agus teas ceantair chun an teas atá 

riachtanach i bhfoirgneamh a sholáthar.    

Tá sé i gceist Ráiteas Beartais Náisiúnta ar Theas a fhorbairt bunaithe ar thorthaí an Staidéir 

Náisiúnta Teasa. Tá Tascfhórsa Seachadta nua a bhunú chun díriú ar an earnáil teasa, lena 

n-áirítear, aisfheistiú, teas in-athnuaite agus teas ceantair. Tá sé seo ar cheann de líon 

tascfhórsaí Trasrialtais/gníomhaireachtaí atá bunaithe chun borradh a chur faoi gach gné 

den seachadadh.  Áireofar in obair an Tascfhórsa Seachadta, príomhfhócas ar dhícharbónú 

an tsoláthair foirgneamh. Tá Grúpa Stiúrtha bunaithe freisin chun maoirseacht a dhéanamh 

ar fhorbairt téamh ceantair a aithníodh sa Staidéar Náisiúnta Teasa mar chumasóir 

bunriachtanach chun neodracht a bhaint amach roimh an mbliain 2050.  

Freagra 16: Ráiteas Beartais Náisiúnta ar Theas a fhorbairt 

bunaithe ar thorthaí an Staidéir Náisiúnta Teasa, lena n-áirítear, 

príomhfhócas ar dhícharbónú ár soláthar foirgneamh agus téamh 

ceantair a fhorbairt  

• Faoi stiúir na Roinne Comhshaoil, Aeráide agus Cumarsáide   

• Lena chur i bhfeidhm: Ráithe 4 2022 

 
38 Foinse: SEAI, (Ireland's Energy Statistics) 

https://www.seai.ie/data-and-insights/seai-statistics/key-statistics/energy-use-overview/


58 

 

Déanfar athbhreithniú ar na bearta atá leagtha amach sa Phlean Gníomhaithe ar son na 

hAeráide i gcomhthéacs an Staidéir Náisiúnta Teasa a foilsíodh le déanaí ag súil le borradh 

a chur faoina bearta agus éileamh ar bhreoslaí iontaise san earnáil teasa a laghdú.  Áireofar 

anseo, breithniú ar an staidéar maidir le critéar an Táscaire Caillteanas Teasa chun 

teaschaidéil a shuiteáil atáthar a dhéanamh faoin bPlean Gníomhaithe ar son na hAeráide. 

Déantar cinneadh maidir le hoiriúnacht foirgnimh d’úsáid teaschaidéal sa Táscaire 

Caillteanas Teasa. D’fhéadfadh oiriúnú chuig leibhéal an Táscaire Caillteanas Teasa lena 

mbreithnítear é a bheith cuí teaschaidéal a shuiteáil, borradh a chur faoi chríoch a chur de 

réir a chéile le córais teasa breosla iontaise.   

Freagra 17: Ag cur le hanailís earnála mionsonraithe an Staidéir 

Náisiúnta Teasa, déanfaimid tograí a fhorbairt do roghanna rialála 

chun borradh a chur faoi chríoch a chur de réir a chéile le teas ó 

bhreoslaí iontaise ar fud an stoic soláthar foirgneamh, lena n-

áirítear, deireadh a chur go héifeachtach le húsáid breoslaí iontaise 

chun spás agus uisce a théamh i ngach foirgneamh nua le díolúintí 

teoranta d’iarratais shonracha ar nós, mar shampla, struchtúir 

thionsclaíocha, ag cur lenár n-uaillmhianta atá leagtha amach sa 

Phlean Gníomhaithe ar son na hAeráide 2021.  

• Faoi stiúir na Roinne Comhshaoil, Aeráide agus Cumarsáide i gcomhar leis an Roinn 

Tithíochta, Rialtais Áitiúil agus Oidhreachta  

• Lena chur i bhfeidhm: Ráithe 3 2022 

Tá aisfheistiú foirgnimh ar phríomhbheart leis an acmhainneacht éileamh ar fhuinneamh 

teasa a laghdú. Cé go bhfuil cláir thacaíochta i bhfeidhm do na hearnálacha cónaitheacha, 

tráchtála agus poiblí, tá an acmhainneacht ann chun tuilleadh borradh a chur faoina 

pleananna seo.  

Freagra 18: Borradh a chur faoi sheachadadh aisfheistithe tithe tríd 

an bPlean Aisfheistithe Náisiúnta a chur i bhfeidhm, lena n-áirítear, 

tacaíochtaí a sholáthar d’úinéirí tí sna hearnálacha príobháideacha 

cíosa agus Comhlacht Ceadaithe Tithíochta agus leanúint le Clár 

Aisfheisithe an Údaráis Áitiúil a sheachadadh  

• Faoi stiúir na Roinne Comhshaoil, Aeráide agus Cumarsáide agus an SEAI 

• Lena chur i bhfeidhm: Ráithe 2 2022  

Tá líon tacaíochtaí faoi athbhreithniú, agus é mar chuspóir a dtionchar agus a n-

éifeachtúlacht ar na hearnálacha poiblí agus tráchtála a fheabhsú. Áirítear orthu seo, Barr 

Feabhais i nDearadh Éifeachtúlacht Fuinnimh (EXEED), an Scéim Tacaíochta le haghaidh 

Teas In-athnuaite (SSRH), agus clár aisfheistithe Pathfinder na Seirbhíse Poiblí. 

Tá breithniú á dhéanamh freisin ar scéim nua deontais a fhorbairt laistigh den SEAI a 

dhíreofar ar fhiontair bheaga go meánmhéide agus ar aisfheistiú foirgnimh thráchtála.  

Déanfar an tacaíocht seo a leagan amach chun comhlánú a dhéanamh ar thacaíochtaí gnó 

an SEAI agus gníomhaireachtaí eile agus beidh sé mar aidhm infheistíocht a spreagadh, 

chun tacú leis na gnólachtaí seo le barr feabhais a chur ar na córais atá acu cheana féin 

chun íoslaghdú a dhéanamh ar úsáid fuinnimh, treoir a thabhairt dóibh ó thaobh aistfheistiú 

a dhéanamh ar na foirgnimh chun tuilleadh éifeachtúlachtaí a bhaint amach agus ar 

deireadh, droim láimhe a thabhairt do réitigh teasa atá bunaithe ar bhreoslaí iontaise. Tá 

iniúchadh a dhéanamh freisin ar an acmhainneacht cur leis an bhfócas maidir le forbairt a 

dhéanamh ar phíblíne do thionscadail Pathfinder na seirbhíse poiblí.  

Freagra 19: Athbhreithniú a dhéanamh ar thacaíochtaí aisfheistithe 

gnólachtaí agus na seirbhíse poiblí atá ann cheana féin chun 

borradh a chur faoi sheachadadh 

• Faoi stiúir na Roinne Comhshaoil, Aeráide agus Cumarsáide agus an SEAI i 

gcomhar leis an Roinn Fiontar, Trádála agus Fostaíochta  

• Lena chur i bhfeidhm: Ráithe 2 2022  

Agus úsáid á bhaint as struchtúir atá curtha i bhfeidhm ag an SEAI agus ag Oifig na 

nOibreacha Poiblí (OPW) cheana féin, déanfar forbairt ar fheachtas cumarsáide ar fud 

comhlachtaí na seirbhíse poiblí, ag díriú agus na céimeanna agus ar na gníomhartha is féidir 

a ghlacadh chun éileamh a laghdú agus fuinneamh a spáráil.  

Beifear in ann úsáid a bhaint as líonra comhairleoirí fuinnimh an OPW atá ann cheana féin 

agus as ‘Nasc Fuinnimh’ an SEAI chun cumarsáid a dhéanamh leis an earnáil phoiblí níos 

leithne agus beifear in ann borradh a chur faoi bhunú Foirne Glasa an SEAI, agus é mar 

aidhm thosaigh díriú ar úsáid fuinnimh, éifeachtúlacht fuinnimh agus tomhaltas fuinnimh. 

Déanfar breithniú freisin ar leathnú a chur ar Scéim Tacaíochta d’Iniúchtaí Fuinnimh an SEAI 

chun an earnáil phoiblí a chuimsiú. 

Freagra 20: Chun cur ar chumas na hearnála poiblí ceannaireacht a 

thabhairt trí shampla ó thaobh éileamh fuinnimh a laghdú, cuirfear 

clár comhordaithe cumarsáide ar fáil don earnáil, ina n-aithneofar 

na gníomhartha a d’fhéadfadh an earnáil a ghlacadh chun 

fuinneamh a spáráil  

• Faoi stiúir na Roinne Comhshaoil, Aeráide agus Cumarsáide agus an SEAI agus an 

OPW 

• Lena chur i bhfeidhm: Ráithe 2 2022  

7.1.2 Iompar 

Tháinig laghdú suntasach ar fhuinneamh iompair sa bhliain 2020 mar thoradh ar bhearta 

éagsúla a tugadh isteach le linn dianghlasáil COVID-19, lena n-áirítear, leibhéil arda den 

daonra ag obair ón mbaile. Thug sé seo léiriú ar an acmhainneacht atá ann d’athrú 

iompraíochta san earnáil iompair a bhféadfadh tionchar láithreach a bhí aige ar éileamh 

fuinnimh. 

Leagtar amach i bplean 10-bpointe na Gníomhaireachta Idirnáisiúnta Fuinnimh an bealach 

ina bhféadfaí é seo a bhaint amach trí bhearta ar nós teorainneacha luais laghdaithe agus 

táillí laghduithe ar iompar poiblí. D’fhéadfaí cuidiú leis freisin trí úsáid níos mó a bhaint as 

taisteal inbhuanaithe ar nós siúl agus rothaíocht. D’fhéadfadh ról a bheith ag cianobair freisin 

ó thaobh laghdú a dhéanamh ar úsáid breosla a bhaineann le comaitéireacht agus 

astaíochtaí a ísliú ar an mbealach sin (cé go bhféadfaí níos mó úsáide as gás agus as 

leictreachas ag baile fritháireamh de bheagán a dhéanamh ar na buntáistí seo). Tá dul chun cinn 

suntasach déanta ar chur i bhfeidhm na straitéise um chianobair an Rialtais “Cianobair a 

Chumasú” ina ndéantar soláthar do chreat chun gné bhuan a dhéanamh de chianobair san áit 

oibre in Éirinn ar bhealach a chuireann an méid is fearr is féidir le buntáistí geilleagracha, 

sóisialta agus comhshaoil.   

Tá forbairt déanta ag an Roinn Iompar ar Bheartas Náisiúnta maidir le Soghluaisteacht 

Inbhuanaithe.39 Tá sé mar aidhm leis an mBeartas seo agus leis an bplean gníomhaíochta 

gaolmhar cúig bliana tacú le haistriú córa iompair suntasach i dtreo modhanna iompair atá 

níos inbhuanaithe ar nós iompar poiblí agus taisteal gníomhach idir seo agus an bhliain 

2030, agus áirítear bearta le leathnú a chur ar athrú iompraíochta san áit oibre, lena n-

áirítear, Ionad Oibre do Thaisteal níos Cliste. 

 
39 https://www.gov.ie/en/publication/848df-national-sustainable-mobility-policy/  

https://www.gov.ie/en/publication/848df-national-sustainable-mobility-policy/

Áirítear sa phlean, tús a chur le seachadadh cláir BusConnects sna cúig chathair a 

ndéanfaidh seirbhísí taistil poiblí comhlánú orthu, lena n-áirítear, ceantair réigiúnacha agus 

tuaithe faoin gclár Éire a Nascadh.    

Déanfar forbairt, faoin bplean gníomhaíochta ar straitéis rannpháirtíochta poiblí chun aistriú 

córa iompair a chur chun cinn agus cur le feasacht an phobail maidir le roghanna taistil 

inbhuanaithe chomh maith le sraith straitéisí bainistíochta ar éileamh a fhorbairt, atá le cur i 

bhfeidhm ag leibhéal réigiúnach agus áitiúil, de réir mar is cuí. Tá Grúpa Ceannaireachta á 

bhunú ag an Roinn Iompair chun treallús a chur faoi fheidhmiú an bheartais agus an phlean 

gníomhaíochta. Cuirfear de chúram ar an nGrúpa seo freisin bearta éifeachtúlachta fuinnimh 

a aithint a d’fhéadfaí a chur i bhfeidhm sa ghearrthéarma go meántéarma agus ar bhealach 

céimnithe, cén uair is fearr agus cathain is fearr iad a úsáid.  

Chomh maith leis seo, leanfaidh an Roinnt Iompair lena bheith rannpháirteach i 

dtionscnaimh cumarsáide earnáil-oiriúnaithe agus ar fud an Rialtais chun faisnéis a 

sholáthar do dhaoine aonair agus do ghnólachtaí maidir le cad is féidir leo a dhéanamh chun 

úsáid breosla a laghdú, ar nós aistriú chuig iompar poiblí agus taisteal gníomhach, 

athsmaoineamh a dhéanamh ar phatrúin tiomána agus ar thiomáint níos tíosaí. 

Freagra 21: An Beartas Náisiúnta maidir le Soghluaisteacht 

Inbhuanaithe a chur i bhfeidhm mar thosaíocht, lena n-áirítear, 

Grúpa Ceannaireachta a bhunú chun treallús a chur faoi fheidhmiú 

agus clár bearta a leagan amach don earnáil iompair chun cur le 

héifeachtúlacht fuinnimh agus an spleáchas ar bhreoslaí iontaise a 

laghdú  

• Faoi stiúir na Roinne Iompair 

• Lena chur i bhfeidhm: Ráithe 2 2022  

7.1.3 Leictreachas 

Tá rannpháirtíocht na saoránach san aistriú chuig fuinneamh glan ríthábhachtach chun 

freastal ar ár spriocanna uaillmhianacha aeráide. Tá sé seo níos tábhachtaí ná riamh anois 

leis an ngéarghá borradh a chur faoin aistriú. Is méadrú cliste an bonneagar atá riachtanach 

chun saoránaigh a chumhachtú lena bheith ina dtomhaltóirí gníomhacha ó thaobh 

fuinneamh. Le 750,000 méadar cliste suiteáilte cheana féin, agus 1.1 milliún méadar cliste ar 

na bacáin do dheireadh na bliana 2022, tá tairseach chriticiúil bainte amach ag an tír seo 

anois. Is í an chéad chéim eile a chinntiú go gcuirfimid an méid is fearr is féidir leis an 

mbonneagar poiblí do thomhaltóir agus do theacht aniar an chórais fuinnimh de réir mar 

atáimid ag cur borradh faoin dhícharbónú.  

Socraítear méadair chliste suas chun taifeadadh a dhéanamh ar thomhaltas ar feadh an lae, 

na hoíche agus tréimhsí buaic-ama, chomh maith le heatraimh níos giorra de leathuair an 

chloig.  Ceadaíonn sé luchtú a dhéanamh ar an leictreachas, bunaithe ar an am den lá a 

mbaintear úsáid as – ar a dtugtar Amanna Úsáide nó taraifí cliste. Tá na méadair chliste 

socraithe chun taifeadadh a dhéanamh ar leictreachas ar bith atá ag isteach san eangach, 

ag éascú íocaíochtaí, ar an mbealach sin faoin Scéim Tacaíochta Micreaghiniúna.   

Cuireann méadrú cliste an fhaisnéis atá riachtanach ar fáil do thomhaltóirí le roghanna níos 

eolaí a dhéanamh maidir lena dtomhaltas agus an rogha taraife is fearr a oireann dóibh. 

Déanann sé an próiseas aistrithe níos éasca freisin. Cuireann faisnéis maidir le húsáid 

fuinnimh atá níos cruinne ar feadh an lae ar chumas tomhaltóirí a bheith níos éifeachtaí ó 

thaobh úsáid leictreachais agus airgead a spáráil (m.sh. trí úsáid a bhaint as fearais le linn 

amanna taraife seachbhuaice).  Ar an mbealach seo, tá cumasú a dhéanamh ag méadrú 

cliste ar fhorbairt eangach cliste agus éascóidh pleanáil líonra níos fearr, feabhsóidh teacht 

aniar an líonra, laghdóidh an gá ó thaobh giniúint nach bhfuil chomh héifeachtúil agus atá 

níos costasaí ag buaic-amanna agus éascóidh an t-ardú ar chumhacht in-athnuaite ar an 

gcóras leictreachais.  

Déanfar an Clár Náisiúnta um Meadrú Cliste a leathadh amach agus suiteálfar 2.3 milliún 

méadar faoin mbliain 2025 agus cuirfear táirgí agus seirbhísí nua ar fáil do thomhaltóirí 

fuinnimh le linn an phróisis. Chomh maith leis sin, tá méadair cliste ag 20,000 custaiméir le 

suiteála micreaghiniúna cláraithe a chuireann ar a gcumas an leictreachas a chuireann siad 

ar fáil don eangach a thomhas ionas go mbeidh siad in ann buntáiste a bhaint as taraif 

micreaghiniúna óna soláthróir leictreachais.  Cé go bhfuil an tionscadal do shuiteáil méadair 

chliste ag dul chun cinn go maith go dtí seo, tá an glacadh le taraifí cliste níos teoranta, gan 

ach 30,000 tomhaltóir ag tapú na deise go dtí seo.   

I mí Feabhra 2021, chuir an Coimisiún um Rialáil Fóntas (CRU) mar oibleagáid ar 

sholáthróirí leictreachais taraifí Am Úsáide a sholáthar dá gcustaiméirí. Ag cur leis seo, tá 

obair faoi bhealach chun cód rochtana méadar cliste a chur i bhfeidhm, a chuirfidh an creat 

ar fáil do thomhaltóirí rochtain a fháil ar shonraí níos mionsonraithe maidir lena n-úsáid 

fuinnimh stairiúil, á gcumhachtú chun teagmháil a dhéanamh le soláthróirí chun an méid atá 

á thairiscint ó thaobh taraif cliste is mó a oireann dóibh a aimsiú.  Cuirfidh sé seo treallús faoi 

éileamh tomhaltóra maidir le raon níos mó tairiscintí taraife cliste níos sofaisticiúla atá ar fáil 

ó sholáthróirí.   

Freagra 22: Leathadh amach rathúil an Chláir Náisiúnta um Meadrú 

Cliste a threisiú trí rochtain a thabhairt do chustaiméirí 

leictreachais ar a gcuid sonraí agus léargas níos fearr a thabhairt 

dóibh ar a bpatrúin tomhaltais á gcumasú ar an mbealach sin an 

taraif is oiriúnaí a roghnú. Déanfaidh an Coimisiún um Rialáil 

Fóntais iniúchadh freisin ar na muirir atá laistigh dá théarmaí 

tagartha lena chinntiú go soláthraíonn an difríocht idir taraifí buaic-

ama agus seachbhuaice an deis do chustaiméirí leictreachais 

airgead a spáráil trí roinnt den tomhaltas a aistriú go hamanna 

seachbuaice   

• Faoi stiúir an Choimisiúin um Rialáil Fóntais agus Líonraí BSL 

• Lena chur i bhfeidhm: Ráithe 4 2022 

Tá athbhreithniú á dhéanamh ag an Roinn Fiontar, Trádála agus Fostaíochta ar Ráiteas an 

Rialtais maidir le Ról Ionaid Sonraí i Straitéis Fiontraíochta na hÉireann i gcomhar leis an 

Roinn Comhshaoil, Aeráide agus Cumarsáide, an Coimisiún um Rialáil Fóntais, EirGrid agus 

páirtithe leasmhara eile.  Breithneofar agus cuirfear béim san athbhreithniú ar an treo 

beartais atá riachtanach agus an cur chuige straitéiseach a laghdóidh éilimh ar an gcóras 

leictreachais ó ionad sonraí nua agus ionaid atá ann cheana féin agus a sholáthróidh 

solúbthacht ó thaobh éileamh de ag buaic-amanna.  

Déanfar comhlánú air seo trí ghníomhartha a sheachadadh faoin bPlean Gníomhaithe ar 

son na hAeráide, lena n-áirítear, seachadadh na Straitéise maidir le hÉileamh Leictreachais 

ag an CRU agus seachadadh bearta margaidh agus teicneolaíochta le EirGrid agus le 

Líonraí BSL, lena n-áirítear, iad siúd a bhaineann go sonrach le hionaid sonraí agus le 

húsáideoirí móra atá riachtanach chun solúbthacht éilimh a chumasú agus a spreagadh.  

Freagra 23: A chinntiú go soláthraíonn an t-athbhreithniú ar Ráiteas 

an Rialtais maidir le Ról Ionaid Sonraí i Straitéis Fiontraíochta na 

hÉireann treo beartais straitéiseach d’ionaid sonraí ó thaobh a n-

ualach ar an eangach a laghdú agus solúbthacht éilimh a sholáthar 

ag buaic-amanna  

• Faoi stiúir na Roinne Fiontar, Trádála agus Fostaíochta  

• Lena chur i bhfeidhm: Ráithe 2 2022 

Tá acmhainneacht shuntasach ag comhaltaí Líonra Fuinnimh Tionscail Mhóra an SEAI chun 

éileamh a laghdú agus dá bhrí sin rioscaí do shlándáil an tsoláthair a laghdú. Ar mhaithe le 

haon athrú ar iompraíocht a chruthú tá sé tábhachtach go mbíonn na comharthaí cearta i 

bhfeidhm. D’fhéadfadh sé go n-áireodh siad seo, dreasachtaí breise, ar nós muirir líonra 

níos airde ag buaic-amanna. 

Freagra 24: Oibriú le Líonra Fuinnimh do Thionscail Mhóra an chun 

measúnú a dhéanamh ar thuilleadh laghdaithe ar éileamh agus ar 

roghanna solúbthachta, lena n-áirítear, breithniú a dhéanamh ar 

dhreasachtaí chun laghdú a dhéanamh ar éileamh buaic-ama agus 

ar mhuirir líonra níos airde do bhuaic-amanna  

• Faoi stiúir an Choimisiúin um Rialáil Fóntais   

• Lena chur i bhfeidhm: Ráithe 3 2022 

7.2 Foinsí In-athnuaite a chur in áit Breoslaí Iontaise  

Tá fuinneamh ó fhoinsí in-athnuaite (ar nós gaoth ar an talamh, gaoth ón talamh agus 

grianchumhacht) a chur in áit breoslaí iontaise (ar nós gás a úsáidtear i nginiúint 

leictreachais) mar phríomhmhodh le laghdú a dhéanamh ar spleáchas na hÉireann ar 

allmhairithe breoslaí iontaise.  Tá tús maith curtha leis an bpróiseas droim láimhe a thabhairt 

do bhreoslaí iontaise. Tá an Plean Gníomhaithe ar son na hAeráide tiomanta 80% a chur 

leis an sciar den éileamh leictreachais a ghintear ó fhoinsí in-athnuaite in Éirinn gan slándáil 

an tsoláthair leictreachais a chomhghéilleadh, a thugann léiriú ar an sprioc náisiúnta, sé sin 

51% de laghdú a dhéanamh ar astaíochtaí faoin mbliain 2030, agus neodracht aeráide a 

bhaint amach faoin mbliain 2050 ar a dheireanaí.   

Tá forbairt a dhéanamh ar ghaoth ón talamh mar phríomhfhócas sa réimse seo. Maidir leis 

sin, tá Tascfhórsa Seachadta nua bunaithe chun borradh a chur faoi fhorbairt gaoth ón 

talamh. Tá sé seo ar cheann de líon tascfhórsaí Trasrialtais/gníomhaireachtaí atá bunaithe 

chun borradh a chur faoin gach gné den seachadadh. Áirítear raon sruthanna oibre sa 

Tascfhórsa Seachadta gaoth ón talamh, lena ndéantar iarracht a chinntiú go mbíonn plean, 

nasc eangaí, meicníochtaí tacaíochta airgeadais agus beartais tacaíochta i bhfeidhm.  

D'fhéadfadh beartais tacaíochta ar fud gníomhaireachtaí Rialtais agus Stát laghdú a 

dhéanamh ar bhacainní agus tús áite a thabhairt do thionscadail ghiniúna fuinnimh in-

athnuaite. Ar an mbealach céanna, ní mór do lucht forbartha fuinnimh in-athnuaite é seo a 

mheaitseáil trí ról ceannaireachta a ghlacadh chun feidhmchláir ar ardchaighdeán a 

sholáthar do na húdaráis cheadaithe ábhartha, ag freastal ag an am céanna ar 

gharspriocanna tionscadal agus moill a íoslaghdú.  

D’fhéadfadh líon bearta féideartha faoin gcóras pleanála tacaíocht níos fearr a thabhairt do 

sheachadadh tráthúil foinsí fuinnimh in-athnuaite breise agus an bonneagar tacaíochta atá 

riachtanach ar nós:   

• Cinnteacht rialála níos fearr a sholáthar, lena n-áirítear, creataí ama, maidir le 

giniúint dícharbónaithe:  

▪ trí bheartas Rialtais foirmiúil atá sothuigthe maidir le gnéithe ábhartha soláthar 

fuinnimh;  

▪ trína chinntiú go dtugann an creatbheartas pleanála áitiúil tacaíocht iomlán do 

chuspóirí náisiúnta;  

▪ trína chinntiú go mbíonn sain-acmhainní cuí agus leordhóthanach ag an mBord 

Pleanála agus ag Údarás Rialála an Cheantair Mhuirí chun freastal ar 

riachtanais an Stát sa réimse seo; agus  

▪ trí rannán sonrach den Ard-Chúirt a bhunú chun déileáil le cásanna pleanála 

agus cothabhála, sa chás go n-eascraíonn siad, chomh tapa agus is féidir. 

• Tacú le húsáid leanúnach nó le hathúsáid láithreáin ghiniúna in-athnuaite atá ann 

cheana féin. 

D’fhéadfadh an méid atá thuas freisin iniúchadh ar roghanna a thabhairt san áireamh maidir 

le forálacha forbartha díolmhaithe faoi rialacháin phleanála lena chinntiú gur féidir, ag an 

scála cuí, agus aird iomlán á thabhairt ar cosaint comhshaoil, gur féidir giniúint in-athnuaite 

(ar nós PV gréine ar an díon) a éascú gan a theacht gar don chóras pleanála – agus é sin ar 

fad ar bhealach atá ag teacht le tiomantas an Stáit do dhea-chinnteoireacht comhshaoil 

agus rannpháirtíocht an phobail sa phróiseas pleanála. Maidir leis sin, seolfar 

comhairliúchán poiblí ar dhíolúintí pleanála feabhsaithe do PV gréine ar scála beag, sna 

seachtainí atá amach romhainn.  

Tá tosaíocht a thabhairt d’fhoinsí in-athnuaite ar an mbealach seo ag teacht le ceanglais na 

Treorach maidir le Fuinneamh In-athnuaite atá athraithe ó bhonn agus gníomhráiteas 

REPowerEU an Choimisiúin Eorpaigh, mar a bhfuil an Coimisiún tiomanta do mholtaí a 

fhoilsiú ar cheadú tapa tionscadail fuinnimh in-athnuaite faoi Bhealtaine 2022. 

Sa chomhthéacs seo, tá iarrtha ag an gCoimisiún freisin ar Bhallstáit a chinntiú go 

mbreithnítear tionscadail ghiniúna fuinnimh in-athnuaite agus bonneagar gaolmhar a bheith 

ríthábhachtach ó thaobh leas an phobail de, agus ar mhaithe le sábháilteacht an phobail 

agus tacaíonn an Rialtas leis an iarratas seo. 

Freagra 25: Ailíniú gnéithe go léir an chórais pleanála chun 

tacaíocht iomlán a thabhairt d’fhorbairt luathaithe fuinnimh in-

athnuaite  

• Faoi stiúir na Roinne Comhshaoil, Aeráide agus Cumarsáide i gcomhar leis an Roinn 

Tithíochta, Rialtais Áitiúil agus Oidhreachta   

• Lena chur i bhfeidhm: Ráithe 4 2022 

Éilíonn giniúint fuinnimh in-athnuaite nua, lena n-áirítear, tionscadail fuinnimh gréine, gaoth 

ar talamh agus gaoth ón talamh naisc thráthúla leis an eangach leictreachais. Ní mór an 

córas leis na naisc seo a leithdháileadh agus a sheachadadh a dhearadh agus acmhainní a 

chur ar fáil dó ionas go bhfeidhmeoidh sé go héifeachtúil.  Ní mór go dtabharfaidh beartas 

tosaíocht do thionscail ag a bhfuil an deis is fearr do luath-sheachadadh agus ag a bhfuil an 

tionchar is mó ar astaíochtaí carbóin trí shocruithe ceangail agus tríd an Scéim Tacaíochta 

In-athnuaite Leictreachais.  Tá riachtanas ann freisin an acmhainneacht do cheangail 

phríobháideacha agus hibride a bhaint amach. Tá socruithe luath-sheachadta agus 

margaidh do sheirbhísí atá saor ó charbón agus solúbthacht (m.sh. cadhnraí) chun tacú le 

leibhéil níos airde aschur foinsí in-athnuaite, ríthábhachtach freisin.  

Tá comhoibriú idirnáisiúnta mar phríomhfhócas freisin chun gaoth ón talamh agus 

idirnascadh a fhorbairt. Maidir leis seo, leanfaidh an tír seo ag obair go gníomhach le 

Comhar Fuinnimh sna Mara Thuaidh, ar a mbeidh Uachtaránacht Rothlach ag Éirinn le linn 

na bliana 2022. 

Freagra 26: Athbhreithniú a dhéanamh ar shocruithe nasctha 

eangaí do thionscadail leictreachais in-athnuaite agus ar fhorbairt 

córas seirbhísí chun borradh a chur faoi fhás leictreachas in-

athnuaite  

• Faoi stiúir an Choimisiúin um Rialáil Fóntais  

• Lena chur i bhfeidhm: Ráithe 3 2022 

Éilíonn leibhéil níos mó cumhachta in-athnuaite, mar a leagtar amach sa treochlár Ár 

dTodhchaí Leictreachais a Mhúnlú EirGrid40, go dtreiseofar agus go leathnófar an líonra 

leictreachais agus na córais ghaolmhara. Ní mór chumhacht a tharchur óna foinsí giniúna 

nua chuig na lárionaid éilimh ar mhaithe le haistriú tapa ó bhreoslaí iontaise go 

teicneolaíochtaí in-athnuaite. Tá leibhéil níos airde seirbhísí agus solúbthacht bhreise 

 
40 https://www.eirgridgroup.com/the-grid/shaping-our-electricity-f/  

https://www.eirgridgroup.com/the-grid/shaping-our-electricity-f/

riachtanach chun an eangach a oibriú. Chomh maith leis sin, d’fhéadfadh tionscadail stórála 

ról nua a imirt ó thaobh cothromú a dhéanamh ar sholáthar agus ar éileamh ar chumhacht 

in-athnuaite. Tá sé tábhachtach, dá bhrí sin, borradh a chur faoi agus tosaíocht a thabhairt 

d’infheistíochtaí san eangach leictreachais chun cur an méid is fearr is féidir le cur chun cinn 

in-athnuaite agus staidéir na heangaí, oibríochta agus margaidh a thabhairt suas chun dáta 

ar bhonn práinne chun éascú a dhéanamh ar chur chun cinn leictreachas in-athnuaite suas 

le 80%.  

Freagra 27: Borradh a chur faoi infheistíocht san eangach 

leictreachais agus teicneolaíochtaí stórála a fhorbairt  

• Faoi stiúir na Roinne Comhshaoil, Aeráide agus Cumarsáide, an Coimisiún um 

Rialáil Fóntais agus EirGrid 

• Lena chur i bhfeidhm: Leanúnach 

Cuireann micreaghiniúint agus giniúint ar scála beag deiseanna ar fáil do chustaiméirí baile, 

don phobal, don fheirmeoireacht agus do chustaiméirí beaga tráchtála leis na chéad 

chéimeanna a ghlacadh i dtreoir infheistíocht a dhéanamh i dteicneolaíochtaí in-athnuaite a 

bhfuil sé ar a gcumas ról a imirt ó thaobh múnlú a dhéanamh ar éileamh leictreachais agus 

dícharbónú a dhéanamh ar fhuinneamh atá in úsáid i dtithe cónaithe agus i ngnólachtaí. Tá 

an Roinn ag cur le húsáid foinsí fuinnimh in-athnuaite trí líon bearta faoin gcreat don 

mhicreaghiniúint:  

I mí Feabhra, shínigh an tAire Comhshaoil, Aeráide agus Cumarsáide na Rialacháin isteach 

i ndlí na hÉireann a dhéanann foráil d’oibleagáid a chur ar sholáthróirí luach saothair a íoc le 

tomhaltóirí príobháideacha in-athnuaite as an leictreachas iarmharach a tharchuireann siad 

chun na heangaí, ar a dtugtar taraif na Ráthaíochta um Onnmhairiú Glan. Tá a gcuid taraifí 

foilsithe ag roinnt soláthróirí agus tá siad sin idir 13.5 cent in aghaidh an kWh agus 17.5 cent 

in aghaidh an kWh. Cuirfidh an luach saothair margaidh seo le húsáid córais PV gréine.     

Chuir an Roinn Comhshaoil, Aeráide agus Cumarsáide tús freisin le leathadh amach Scéim 

Tacaíochta Micreaghiniúna trí dheontas caipitil intíre nua i dtreo costas suiteála trealamh PV 

gréine. Tá deontas suas go dtí uasmhéid de €2,400 ar fáil.  

Beidh iarratasóirí nach iarratasóirí intíre iad (gnólachtaí, comhlachtaí, feirmeacha, foirgnimh 

phobail ar nós scoileanna, clubanna spóirt, srl.) atá ag giniúint suas go 6kW leictreachais 

incháilithe do dheontas caipitil an SEAI ag an leibhéal céanna le custaiméirí intíre ó mhí Iúil 

2022.  

Beidh iarratasóirí móra nach iarratasóirí intíre iad a mbíonn idir 6 kW agus 50kW á ghiniúint 

acu in ann taraif Préimh Easpórtála Glan in aghaidh kWh a onnmhairítear ar feadh tréimhse 

15 bliain a rochtain ó Ráithe 2022. Is 3. 5 cent in aghaidh an kWh a bheidh an taraif Préimh 

Easpórtála Glan sa bhliain 2022. 

Freagra 28: Leathnú a chur ar leathadh amach micreaghiniúint in-

athnuaite, lena n-áirítear, plean don Phréimh Easpórtála Glan a 

chur i bhfeidhm 

• Faoi stiúir an Choimisiúin um Rialáil Fóntais  

• Lena chur i bhfeidhm: Ráithe 3 2022 

Soláthraíonn malairtí eile ar ghás nádúrtha, ar nós bithmheatán, éagsúlú breise do 

mheascán fuinnimh na hÉireann. Tá sprioc de 1.6 TWh (thart ar 3% d’úsáid gás nádúrtha na 

hÉireann) a mbeidh bithmheatán le cur ina ait faoin mbliain 2030 leagtha síos sa Phlean 

Gníomhaithe ar son na hAeráide.  

Scaoilfear os cionn €8.4 milliún de mhaoiniú go gairid ón gCiste um Ghníomhú ar son na 

hAeráide do thionscadal Saor ó Astaíochtaí Gáis Talmhaíochta In-athnuaite Glas, faoi stiúir 

Líonra Gáis Éireann. Déanfaidh an tionscadal seo seachadadh ar an gcéad shaoráid 

insteallta ar scála mór san eangach sa Stát agus baileoidh gás in-athnuaite ó fhearais 

díleáite anaeróbacha sa limistéar malartáin, agus iomprófar ar bhóthar é chun na saoráide 

agus déanfar é a instealladh i líonra gáis na hÉireann. Tá sé d’acmhainneacht ag an 

tionscadal a bheith mar eiseamláir do thionscnaimh eile den chineál céanna.  

Cé nach bhfuil aon tacaíocht i bhfeidhm faoi láthair, ciallaíonn ionchas athraithe do 

phraghsanna gás nádúrtha gur rogha níos inmharthana ó thaobh airgeadais atá i gceist.  

Déanfar athbhreithniú ar thacaíochtaí atá san earnáil teasa cheana féin do bhithghás agus 

do bhithmhais (ar nós na Scéime Tacaíochta le haghaidh Teas In-athnuaite) chun borradh a 

chuir faoi ghlacadh agus faoi thacaíochtaí nua (ar nós na hOibleagáide Teasa In-athnuaite).  

Ba chóir a thabhairt ar aird nach mór go dtabharfaidh aon tacaíocht do tháirgeadh nó d’úsáid 

bithmeatáin an aird chuí ar an leibhéal is féidir a tháirgeadh ó bhunábhar dúchasach 

inbhuanaithe mar a leagtar amach sa Staidéar Náisiúnta Teasa. 

Freagra 29: Grinnscrúdú a dhéanamh ar thabhairt isteach 

tacaíochtaí do bhithmheatán lena chur in áit gás nádúrtha i 

gcomhthéacs ionchas athraithe do sholáthar agus do phraghsanna 

gás nádúrtha agus athbhreithniú a dhéanamh ar thacaíochtaí do 

bhithmhas/bithghás san earnáil teasa faoin Scéim Tacaíochta le 

haghaidh Teas In-athnuaite  

• Faoi stiúir na Roinne Comhshaoil, Aeráide agus Cumarsáide  

• Lena chur i bhfeidhm: Ráithe 3 2022 

Sa bhliain 2020, rinne an AE forbairt ar straitéis hidrigin, lenar aithneoidh a acmhainneacht 

mar fhoinse breosla mar chuid de sprioc an AE chun sochaí neodrach ó thaobh na haeráide 

de a bhaint amach faoin mbliain 2050. Tá tosaíocht le tabhairt d’fhorbairt straitéis comhtháite 

hidrigine d’Éirinn, ag teacht leis an bPlean Gníomhaithe ar son na hAeráide, lena n-áirítear, 

an fhéidearthacht le spriocanna soiléire náisiúnta a leagan síos don hidrigin. Déanfar an 

obair atá faoi bhealach don athbhreithniú ar shlándáil córais leictreachais agus gáis 

nádúrtha na hÉireann ag an am céanna le forbairt na straitéise hidrigine lena chinntiú go 

dtógfar riachtanais slándála fadtéarmacha san áireamh do theicneolaíochtaí hidrigine amach 

anseo.   

Freagra 30: Tosaíocht a thabhairt d’fhorbairt na straitéise hidrigine  

• Faoi stiúir na Roinne Comhshaoil, Aeráide agus Cumarsáide  

• Lena chur i bhfeidhm: Ráithe 3 2022 

7.3 Éagsúlú a dhéanamh ar Sholáthairtí Breosla Iontaise  

Cé nach bhfuil tionchar go dtí seo ag an gcogadh san Úcráin ar an soláthar gás nádúrtha 

atá riachtanach chun freastal ar riachtanais fuinnimh na hÉireann, tá rioscaí ann ó thaobh 

slándáil an tsoláthair de. B’éigean athbhreithniú a dhéanamh ar shlándáil an tsoláthair mar 

gheall ar spleáchas ard na hÉireann ar allmhairithe ó fhoinse aonair sa Ríocht Aontaithe 

chomh maith le spleáchas ard agus spleáchas atá ag dul i méid an chórais leictreachais ar 

sholáthairtí gáis nádúrtha, is í an Roinn Comhshaoil, Aeráide agus Cumarsáide atá i mbun 

an athbhreithnithe.   

Tá na rioscaí atá ann do sholáthairtí gáis nádúrtha agus leictreachais araon á meas san 

athbhreithniú agus tá raon bearta, lena n-áirítear, an gá atá ann ó thaobh acmhainneacht 

bhreise le gás a allmhairiú (ar nós gás nádúrtha leachtach), stóráil fuinnimh, éagsúlú 

fuinnimh agus gáis in-athnuaite (ar nós hidrigin).  Tá tabhairt chun críche an athbhreithnithe 

mar phríomhthosaíocht.   

Freagra 31: Tosaíocht a thabhairt don athbhreithniú ar shlándáil 

córais leictreachais agus gás nádúrtha na hÉireann  

• Faoi stiúir na Roinne Comhshaoil, Aeráide agus Cumarsáide  

• Lena chur i bhfeidhm: Ráithe 3 2022 

8 Cumarsáid 

Tá faisnéis atá soiléir, tráthúil agus úsáideach ríthábhachtach don phobal agus sinn ag 

déileáil leis an dúshlán a bhaineann le hardaithe móra ar phraghas breosla agus 

leictreachais.  

Tá Foghrúpa Slándála Fuinnimh Idir-Rannach agus Idir-Ghníomhaireachta bunaithe chun 

riachtanais cumarsáid a mheas do na míonna atá amach romhainn agus chun soláthar a 

dhéanamh do:  

• faisnéis agus sonraí ábhartha a bhailiú agus a chuir i dtoll a chéile ar fud ranna agus 

gníomhaireachtaí earnála príomha;   

• comhordú a dhéanamh ar an fhaisnéis agus ar ghníomhartha meáin phoiblí go léir le 

príomhghníomhaireachtaí fuinnimh, Seirbhísí Eolais an Rialtais, le ranna agus 

gníomhaireachta Rialtais eile ag leibhéal náisiúnta agus ag leibhéil idirnáisiúnta, lena 

n-áirítear, an AE, más cuí; agus  

• faisnéis a chomhroinnt leis an bpobal agus leis na meáin agus úsáid á bhaint as na 

cainéil chuí go léir  

Tá an foghrúpa déanta suas d’ionadaithe óna príomhghníomhaireachtaí fuinnimh, ranna 

Rialtais, Seirbhísí Eolais an Rialtais agus an rialtóir fuinnimh le faisnéis atá soiléir agus 

seasmhach ar gach gné de shlándáil agus d’inacmhainneacht fuinnimh.   

8.1 Tacaíochtaí  

Tá an tionchar atá ag costais arda fuinnimh ar theaghlaigh ar ioncam íseal mar údar imní 

don Rialtas agus leanfaidh an Rialtas le hiniúchadh a dhéanamh ar na bearta a d’fhéadfaidh 

a ghlacadh chun é seo a bhainistiú. Mar atá tugtha ar aird i gCuid 5 tá roinnt céimeanna 

glactha chun an tionchar a éascú, go háirithe do theaghlaigh ar ioncam íseal. Tá sé 

tábhachtach go mbeidh an pobal agus gnólachtaí ar an eolas maidir leis na tacaíochtaí atá 

ar fáil dóibh agus ar an mbealach le teacht orthu. 

Cinnteoidh an Foghrúpa Cumarsáide Slándála Fuinnimh go bhfuil faisnéis atá seasmhach 

agus soiléir le fáil maidir le tacaíochtaí Rialtais atá ann cheana féin agus de réir mar a 

fhógraítear tacaíochtaí agus bearta breise. Tabharfar aird faoi leith ar na cainéil is oiriúnaí a 

aithint chun faisnéis a chomhroinnt ag brath ar an lucht éisteachta: láithreán gréasáin, meáin 

shóisialta, bileoga, feachtais meáin, feachtais chumarsáide trí chainéil gníomhaireachta 

ábhartha fuinnimh, gnó agus tionscal agus trí eagraíochtaí comhpháirtíochta. 

Tá feachtas faisnéise reatha idir lámha ag an gCoimisiún um Rialáil Fóntais chun an pobal a 

chur ar an eolas maidir leis na bearta cosanta atá i bhfeidhm dóibh siúd a d’fhéadfadh a 

bheith faoi réir ag cruatan airgeadais nó atá ina gcustaiméirí leochaileacha óna dteastaíonn 

tuilleadh tacaíochtaí. Tugann na bearta seo aghaidh ar bhilleáil, díscor agus cód iompair 

soláthróra (chun déileáil le custaiméirí). Tugann an Coimisiún um Rialáil Fóntais comhairle 

freisin maidir le soláthróirí a aistriú agus an luach is fearr a fháil do bhillí fuinnimh laghdaithe. 

Déanfaidh an Foghrúpa Cumarsáide comhordú leis an gCoimisiún um Rialáil Fóntais chun a 

chinntiú go gcoinnítear na tacaíochtaí seo i mbéal an phobail. De réir mar a dhéantar bearta 

a fhorbairt faoin gCreat Slándála Fuinnimh Náisiúnta chun tuilleadh cosanta a thabhairt do 

chustaiméirí, tacóidh an Foghrúpa agus coinneoidh an chumarsáid i mbéal an phobail, go 

háirithe, roimh an gcéad shéasúr teasa eile. 

8.2 Éifeachtúlacht Fuinnimh 

Tá an Rialtas tiomanta borradh a chur faoin aistriú ó bhreoslaí iontaise go foinsí fuinnimh in-

athnuaite atá níos iontaofa agus nach bhfuil chomh díobhálach. Rachaidh sé seo chun leasa 

dúinn ar bhonn indibhidiúil inár mbillí fuinnimh, go náisiúnta ó thaobh shlándáil fuinnimh 

agus ar fud an domhain ó thaobh ár n-uaillmhianta fuinnimh  

Nuair a bhíonn an t-aistriú ar siúl, ní mór don Rialtas, do na húinéirí tí, do thiománaithe, don 

phobal agus do na gnólachtaí go léir oibriú as láimh a chéile chun na dúshláin slándála 

fuinnimh atá ann faoi láthair mar thoradh ar na cásanna eisceachtúla reatha a shárú. 

Ní féidir leis an Rialtas cosaint iomlán a thabhairt in aghaidh neamhchinnteachta agus 

tionchair an chogaidh agus beidh comhghníomh riachtanach chun ár bhfoinsí fuinnimh a 

chaomhnú.  

Táthar i mbun forbartha ar fheachtas faisnéise poiblí chun faisnéis a thabhairt don phobal 

maidir leis na gníomhartha is féidir leo a ghlacadh chun cur leis an iarracht náisiúnta. 

Tabharfaidh an feachtas éileamh séasúracha tomhaltas fuinnimh san áireamh chun a 

chinntiú go bhfuil faisnéis agus comhairle ábhartha agus tráthúil.   

8.3 Cumarsáid i gCás Éigeandála 

Mar atá leagtha amach i gCuid 3, tá freagracht foriomlán beartais ar an Roinn Comhshaoil, 

Aeráide agus Cumarsáide as an earnáil fuinnimh, lena n-áirítear, slándáil fuinnimh agus 

freagairt éigeandála, tá róil ríthábhachtacha, áfach, ag roinnt Comhlachtaí Stáit eile san 

earnáil fuinnimh ó thaobh pleanáil éigeandála, agus as bainistíocht agus comhordú.  

Tá ailíniú déanta ar sheoladh teachtaireachtaí agus comhordú déanta ar fhoilsiú tríd an 

iliomad cainéal. Tá ailíniú déanta ag na comhlachtaí Stát ábhartha ar phleananna 

cumarsáide éigeandála a chuireann soiléireacht ar fáil maidir leis na róil agus freagrachtaí, 

dréacht-ráitis agus seoladh teachtaireachtaí faoi seach.  

Oibríonn preasoifigigh ó gach aon eagraíocht go dlúth le chéile chun faisnéis a chur ar fáil 

don phobal, do na meáin agus do pháirtithe leasmhara eile. Freastalaíonn an Roinn 

Comhshaoil, Aeráide agus Cumarsáide, an Coimisiún um Rialáil Fóntais agus comhlachtaí 

Stáit ar nós Líonraí Gáis Éireann, EirGrid agus Líonraí BSL ar chruinnithe rialta chun a 

chinntiú go bhfuil siad ailínithe agus coinnithe cothrom le dáta. Is Líonra na bPreasoifigeach 

Éigeandála a thugtar ar an ngrúpa seo. 

Déantar tástáil ó thaobh struis de ar bhonn bliantúil ar na Pleananna Cumarsáide 

Éigeandála seo mar chuid de chleachtas níos leithne tráth a ndéantar ionsamhlú ar chás 

agus a n-oibrítear air ó dhearcadh córais, oibríochta agus cumarsáide.   

Tá Plean Feidhmithe Íostarraingthe Stoic Ola ag an Ghníomhaireacht Chúltaca Ola 

Náisiúnta a dhéantar a thástáil le tionscal na hola ar bhonn gnáthrialta. I gcás éigeandála ó 

thaobh soláthar ola, ar threoir ón Aire Comhshaoil, Aeráide agus Cumarsáide, scaoilfidh an 

Ghníomhaireacht Chúltaca Ola Náisiúnta ola le comhlachtaí ola agus dá réir déanfaidh na 

comhlachtaí ola cothabháil ar sholáthar do thomhaltóirí.  

Déanann an Roinn Comhshaoil, Aeráide agus Cumarsáide, an Ghníomhaireacht Chúltaca 

Ola Náisiúnta agus ionadaithe ó earnáil na hola in Éirinn bainistíocht ar chumarsáid agus ar 

nuashonrúcháin leanúnacha do na páirtithe leasmhara, lena n-áirítear, an tionscal, an pobal 

agus na meáin.  

I gcás cur isteach nach rabhthas ag súil leis ar an soláthar ola, gáis nó leictreachais, 

soláthraíonn an Roinn Comhshaoil, Aeráide agus Cumarsáide an nasc idir earnáil na hola 

agus Rialtas na hÉireann.  Déanann sé seo cumasú ar bhailiú agus cur i dtoll a chéile 

faisnéise agus sonraí óna príomhchomhlachtaí Stát i bhfíor-am.   

I gcás éigeandála ó thaobh slándáil fuinnimh de, déanann an Roinn Comhshaoil, Aeráide 

agus Cumarsáide stiúradh ar an gcomhordú ar chumarsáidí Rialtais.  

 

 
 


